
ОРАЗА ҚАБЫЛ БОЛСЫН!

Қызылорда облысы мен оған шекаралас Өзбекстан аймағы 
арасында тікелей автокөлік қатынасының болмауы сауда, туризм және 
мәдени байланыстардың дамуына айтарлықтай кедергі келтіруде. 
Сенатор Наурызбай Байқадамов өзінің депутаттық сауалында жаңа 
жол салу екі өңір арасындағы жол жүру уақытын едәуір қысқартып, 
экономикалық ынтымақтастықты арттыруға мүмкіндік беретінін атап 
өтіпті.

Бүгінгі күні екі елдің жолаушылары 1 330 шақырымдық қашықтықты 
еңсеруге мәжбүр. Қызылордамен екі ортаға жаңа жол салынса мың 
шақырымға жуық жолды қысқартады. Алдағы уақытта  «Қызылорда-
Жезқазған» трассасы арқылы Астана қаласына, Солтүстік, Шығыс 
облыстарға, көрші елдердің  аймақтарына тікелей шығуға жол 
ашылады. Сенатор сонымен қатар бұл жобаның Қазақстанның 
бірқатар нысандарын келешекте ЮНЕСКО-ның «Жібек жолы: Ферғана 
– Сырдария дәлізі» трансұлттық бағытына қосылуымен тығыз 
байланысты екенін айтты. Бұл тек көлік қатынасын жақсартып қана 
қоймай, туризмнің дамуына да жаңа серпін береді.

«Тез арада Өзбекстан тарапынан басқа мемлекеттер арқылы 
қатынас жолдары игерілмей тұрғанда Үшқұдық –Қызылорда 
бағытындағы автомобиль жолы жобасын іске асыруды қолға алу 
керек деп санаймыз. Әйтпесе, жаһандану кезіндегі бәсекелестіктің 
ширығып тұрған заманында кейін қаламыз. Автомобиль жолы 
құрылысының болжамды құны шамамен – 125,3 млрд. теңгені 
құрайтын болады», – дейді сенатор Наурызбай Байқадамов.

23 АУЫЛДА ӘЛІ ТАЗА 
АУЫЗ СУ жОҚ?..

Президент Қ.Тоқаевтың 2025 жылдың соңына дейін Қазақстан 
халқын 100% таза ауыз сумен қамтамасыз ету жөніндегі тапсырмасы 
бар. Өкінішке орай елімізде көптеген елді мекендер әлі күнге таза 
ауыз суға қол жеткізе алмай отыр. Мәселен, Қызылорда облысынан 
сайланған сенатор Р.Рүстемовтің Сенаттың кезекті мәжілісінде 
мәлімдеуінше Қызылорда облысындағы 23 ауылда әлі күнге дейін 
орталықтандырылған су жүйесі жоқ екен. Шамамен 6 мың тұрғын 
тасымалданатын су мен шахта құдықтарын пайдалануға мәжбүр. 
Бұл олардың өмір сүру сапасы мен денсаулығына кері әсер етуде.

Сенатордың айтуынша, Арал ауданына қарасты Ақбасты, Тоқабай 
және Абай ауылдарын топтық су құбырына қосу жобаларын іске 
асыруға қажетті 8,1 млрд. теңгенің 2,4 млрд. теңгесі ғана бөлінген. 
Дәл осындай жағдай Ақбасты ауылында да орын алған және су 
сорғы станциялары мен су қоймаларын аяқтауға қаржы жетіспейді. 
Сонымен қатар, облыстағы тағы алты ауылды сумен қамтамасыз ету 
үшін қаржы қажет.

– «Республикалық бюджетті нақтылау шаралары аясында 
Арал ауданының Ақбасты, Тоқабай, Абай елді мекендерін 
ауыз сумен қамту жұмыстарын аяқтау үшін және осы 
ауданның Ерімбетжаға, Тастүбек, Қазалы ауданының Шәкен, 
Шилі, Шитүбек, Сарбұлақ елді мекендерін ауыз сумен қамту 
жобаларына барлығы 8,5 млрд. теңге көлемінде қаржы бөлуге 
ықпал жасауыңызды сұраймыз. Аталған жобаларды жүзеге 
асыру тұрғындарының өмір сүру сапасын арттыруға мүмкіндік 
беріп, халықтың денсаулығына оң әсерін тигізетіні сөзсіз», – 
дейді сенатор Рүстемов.

Үкімет басшысы Олжас Бектеновтің 
төрағалығымен экономиканың нақты 
секторын қаржыландыру және Үкімет 
қаулыларының жобалары талқыланған 
Үкімет отырысы өтті. Оған облыс әкімі 
Нұрлыбек Нәлібаев селекторлық режим 
арқылы қатысты.

Үкімет отырысынан кейін аймақ бас-
шысы өткізген мәжілісте күн тәрті біндегі 
және басқа да маңызды мәселелерге 
орай жауапты сала басшыларына 
тапсырма берілді.

– «Биыл ел экономикасының 107 
пайыздық өсімін қамтамасыз ету міндеті 
қойылды. Өңірлер межесін Ұлттық 
экономика министрлігі әзірлеуде.

Біз қаржыландыру көздерін тиімді 
ұйымдастырып, экономикалық өсімге қол 
жеткізуіміз қажет.

Бүгінде мемлекет бизнесті қолдап, 
ынталандыруда. Өткен жылы кәсіпкер-
лікті қаржылай қолдауға барлық көзден 
78 млрд. 651млн. теңге бағытталды. 
Мемлекет басшысының, Үкіметтің жан-
жақты қолдауымен ауыл шаруашылығы 
саласының дамуында оң динамика қалып-
тасты. Жыл сайын субсидия, жеңіл де тілген 
несие беруге қомақты қаржы бөлінеді.

Жақын күндері көктемгі дала жұмыс-
тары басталады. Егін егу науқанына 

қажетті жанар-жағармай, техника, тыңайт-
қыштардың нақты көлемін есептеп, дер 
кезінде жеткізілуін қамтамасыз етіңіздер. 
Бұл жұмыстарға қала, аудан әкімдері де 
жауапты. Науқан еш кедергісіз өтуі үшін 
барлығын жүйелі ұйымдастырыңыздар.

Тұрғындарға электр энергиясын, 
жы луды, суды және газды үздіксіз беру-
де ешқандай мәселе туындамауы 
тиіс. Мемлекет басшысының тапсыр-
масына сәйкес биыл халықты орталық-
тан дырылған ауыз сумен 100 пайыз 
қамтуымыз қажет. Газдандыру деңгейін 
82 пайызға жеткіземіз. Тиісті орталық 
атқарушы органдармен жұмыс жасап, 
жобаларды республикалық бюджет 
қаржысы есебінен барынша қаржылан-
дыру қажет, жетпеген бөлігіне арнайы 
қорларды, демеушілерді тарту керек.

Облыстық энергетика және тұрғын 
үй-коммуналдық шаруашылығы басқар-
масы, Қызылорда қаласы және аудан 
әкімдіктерімен бірлесіп, жыл соңына 
дейін жоспарланған жобаларды басты 
назарда ұстаңыздар. Биыл салынатын, 
сатып алынатын пәтерлердің сапасын 
қатаң бақылауға алыңыздар. Жоба-
сметалық құжаттамаларды әзірлеудің 
тиімділігін қарау жөніндегі кеңес жұмысын 
жандандырып, алдағы уақытта ең қажетті 

жобаларды бірінші кезекке қойыңыздар», 
– деді Н.Нәлібаев.

Сондай-ақ, облыс әкімі жаңа авто-
вокзалдың жұмысы бір жүйеге қойыл-
мағанын айтып, барлық автобустың жаңа 
автовокзалдан қатынауын міндеттеді. 
Басқосуда «Ауылда денсаулық сақтауды 
жаңғырту» ұлттық жобасы аясында 
салынған медициналық нысандардың 
сапасына қатысты да сын айтылып, 
жақын арада кемшіліктерді қалпына 
келтіру бойынша тапсырма берілді.

Құрылыс саласындағы өзекті мәселе-
лердің бірі – әлеуметтік осал топтар үшін 
сатып алынған тұрғын үйлер сапасы. Ай-
мақ басшысы тұрғын үй қорына мони-
торинг жүргізіп, қорытындысын 1 ап тада 
ұсынуды тапсырды. Егер аудан әкімдерінің 
берген ақпараттары нақты жағдайға 
сәйкес келмесе, тиісті кадрлық шешімдер 
қабылданатынын да қатаң ескертті.

Жиын соңында Қызылорда қала-
сы, аудан әкімдеріне «Таза Қазақстан» 
республикалық экологиялық бағдарла-
масы аясында санитарлық тазалық 
жұмыстарын күшейту, әлеуметтік, кәсіп-
керлік нысандардың қасбеттерін қалыпқа 
келтіру, ойын алаңдарында, саябақтар 
мен аллеяларда сенбілік ұйымдастыру 
бойынша тапсырма берілді.

ЦИФРЛАНДЫРУ 
ойДАғЫДАй мА?

 Президент Әкімшілігі Басшысының бірінші орынбасары Дархан 
Сатыбалдының төрағалығымен мәжіліс өтіп, оған облыс әкімі 
Нұрлыбек Нәлібаев және жауапты сала басшылары селекторлық 
режим арқылы қатысты.

Күн тәртібінде өңірлерде цифрландыруды дамыту, «Таза 
Қазақстан» республикалық экологиялық бағдарламасын іске асыру, 
орман қорына және елді мекендерге ағаш отырғызу мәселелері 
қаралды.

  «Ақылды» қалалар эталонды стандартына сәйкес Қызылорда 
облысының жол картасы бекітіліп, 6 бағыт бойынша 22 жоба 
жүзеге асырылуда. Атап айтқанда «Бейнеаналитика элементтері 
бар бейнекамералардың жыл сайынғы ұлғаюы» жобасы бойынша 
Қызылорда қаласының аумағында 19 мың камера орнатылған. 
Оның 7 273-і полиция департаментінің жедел басқару орталығына 
қосылған. «Сергек» жобасы бойынша 100 бейнебақылау камерасы, 
10 стационарлық жылдамдық өлшегіш бар. Мемлекеттік-жекеменшік 
әріптестік шеңберінде қала аумағына 1400 бейнебақылау камерасын 
орнату жоспарлануда. Камерада жасанды интеллект арқылы бет-
әлпетті тану функциясы қарастырылған.

 Өңірдегі медициналық ұйымдар компьютермен, «Даму-Мед» 
кешенді медициналық ақпараттық жүйесімен толық қамтылған. 
«Қалалық автотұрақ кеңістігін басқару» жобасы 100 пайыз жүзеге 
асырылған. Инновациялық ІТ жобаларды қолдау және дамыту 
мақсатында өңірлік технопарктердің ұйымдастыруымен былтыр 112 
іс-шара өткізіліп, 4383 адам қатысты. 2020 жылдан бері Қызылорда 
қаласында «109 – Бірыңғай байланыс орталығының» жұмысы жолға 
қойылған.

 «Таза Қазақстан» республикалық экологиялық бағдарламасы 
аясында санитарлық тазалық, абаттандыру және тұрғындардың 
өмір сүруіне қолайлы жағдай жасау мақсатында өңірлік жоспар 
бекітіліп, кешенді жұмыс жүргізілуде. Мекеме ғимараттарының 
қасбетін, аулалардағы балалар ойын және спорт алаңдарын, 
көшелердегі жарықтандыру мен аялдамаларды әрлеудің, сырлау, 
безендірудің біркелкі дизайн коды бекітілді. Облыс орталығынан 
бастап барлық елді мекендегі мекеме ғимараттары, аулалар, 
ойын алаңдары, аялдамалар, жарық бағаналары бірыңғай 
архитектуралық талаптарға сәйкестендірілді.

 Өңірде жыл сайын «Үлгілі елді мекен» конкурсы өткізілуде. 
Соңғы екі жылда үздік атанған елді мекендерге 48 арнайы техника 
табысталды. Биыл да 19 техника жеңімпаздарға берілмек.

 Өткен жылы коммуналдық және абаттандыру мекемелеріне 106 
арнайы техника сатып алынып, қазір ел игілігіне қызмет етуде. «Таза 
Қазақстан» онлайн платформасы бойынша салалар бөлінісіне 
қарай бекітілген операторлар, модераторлар мен орындаушылар 
тұрғындардан келіп түскен өтінімдер негізінде тиісті шара қабылдап, 
уақытылы жауап беруде.

 Мемлекет басшысының тапсырмасына сәйкес облыста орман 
өсіру көлемін ұлғайтудың 2021-2027 жылдарға арналған кешенді 
жоспары бекітіліп, 903 мың гектар жердің топырағы зерттелді, 
жобалау жұмыстары жүргізілді. Арал теңізінің құрғаған ұлтанындағы 
672 мың гектар алқапқа 2021-2024 жылдары екпелер егілді. Биыл 
428 мың гектар орман отырғызылады.

“Үшқұдық – қызылорда”
мыңдаған шақырымды қысқартады

Нәлібаевтың тапсырмаларыН 
орыНдау оңай ма?..

Газет бетіндегі жарияланымдардың 
позициясы мен фактілері үшін 

редакция жауап бермейді. 
Қолжазбалар өңделеді және 
авторларға қайтарылмайды.

Газет материалдарын көшіріп басу 
үшін міндетті түрде редакцияның 

рұқсаты керек.
Сурет сапасына редакция жауап 

бермейді

Ой, азамат-ай!
Жақында облыстық медицина сала-

сында өте жағымды жаңалық болды. Оны 
теледидардан көріп, қатты қуандық. Облыс-
тық медицина орталығында білімді де білікті 
дәрігер Б.Баймахановтың басшылығымен 
алғаш рет бауырды алмастыру сияқты 
күрделі операция сәтті аяқталған. 

Бауыры көптен ауырып, азап шегіп жүр ген 
жеңгесіне жаны ашып, қайнысы донор болып, 
бауырының бір бөлігін беріпті. Бұл қандай 
адамгершілік, адалдық, ерлік, батыл дық, 
сыйластық, имандылық десеңші. Со-на-у ата-
бабаларымыздан бері қарай жалғасып келе 
жатқан сыйластықтың ең биік шыңы осы емес 
пе бұл. Жеңгесі мен қайнысының тез арада 
аман-есен сауығып кетуіне тілектеспіз. Алла 
сәтін салсын дейміз.

Ана орнына анамдай болған ақыл шы 
да аяулы жеңгемнен аяқ астынан кезін-
де айырылып қалғанда қабырғам қайы-
сып, қатты қайғырдым... Жана рыма ерік 
бергеннен басқа амалым қалмаған. Қабі-
рінің басына:
Ақылшым есте аналық айтқан әр сөзің,
Әй, бала-ау деген жаныма жайлы бал сөзің...
Ересек мені енді кім айтар «бала» деп,
Осыны ойлап жабырқай берер жан сезім...

Алла білер әр пенденің алғы ісін,
Аяулы жеңгем өзіңе шексіз алғысым...
Ол жақта да жаның болып жәннатта,
Періште жеңгем пейіште нұрың шалқысын, 

- деп мәрмарға жаздырып белгі қойдым.
Иә, мынау жалған «бес күн» өмірде 

сыйластыққа не жетсін. Бұны кей кекі-
рейгендер мен ежірейгендер түсінсе екен.

Қазыбек ӘШІРБЕКұЛЫ

2025 жылғы 13 сәуірге 
тағайындалған қосшыңырау 

ауылдық округі әкімі сайлауының 
сайлау учаскелері орналасқан орны 

мен шекаралары туралы хабар
№ 231 сайлау учаскесі

Орналасқан жері: Қосшыңырау ауылдық округі әкімі аппаратының «Абай 
мәдениет үйі» мемлекеттік коммуналдық қазыналық кәсіпорны, Қосшыңырау 
ауылдық округi, Абай ауылы, Бейбiтшiлiк көшесi, № 12.

Шекаралары: Қосшыңырау ауылдық округінің Абай және Досан ауылдары.
Қызылорда қаласы әкімінің 2021 жылғы

23 қыркүйектегі№ 18 шешімімен құрылған

сообщение о местонахождении и 
границах избирательных участков 
выборов акима косшынырауского 
сельского округа, назначенных на 

13 апреля 2025 года
Избирательный участок № 231

Местонахождение: Государственное коммунальное казенное предприятие 
«Дом культуры Абая» аппарата акима сельского округа Косшынырау, сельский 
округ Косшынырау, село Абай, улица Бейбитшилик, № 12.

Границы: село Абай и Досан сельского округа Косшынырау.
Образована решением акима города Кызылорда

№ 18 от 23сентября 2021 года

«меН - бАтЫРДЫң 
ұРпАғЫмЫН!»

Мен Алтынбек Фатиха М.Мәметова 
атындағы Қызылорда педагогикалық 
жоғары колледжінің Бастауыш білім беру 
педагогикасы мамандығы бойынша 1-ші курс 
студентімін. Қазақстан тарихы сабағында пән 
оқытушысы  Ахметова Лаура Қуандыққызы 
апайымның Педагог пен студенттің өзіндік 
жұмысы тапсырмасы бойынша «Мен - 
батырдың ұрпағымын!» тақырыбында 
зерттеу жұмысына өзімнің үлкен атам 
Дүзелбаев Қалидың өмірбаянын зерттей  
мақала жазып отырмын.

Мен – батырдың ұрпағымын! Бұл сөз 
мен үшін тек жай айтыла салған тіркес емес, 
жүрегіме мақтаныш ұялататын асыл ұғым. 
Өйткені менің ата-бабаларым елі мен жері 
үшін жанын қиған ержүрек жандардың бірі 
болған. Батырлық – ерлік пен қайсарлықтың, 
отансүйгіштік пен ұлтжандылықтың белгісі. 
Бұл қасиеттер менің атам Дүзелбаев Қалидың 

бойынан да табылған.
Атам 1905 жылы Қармақшы ауданының, Колхозшы ауылында дүниеге келген. 

Ол екінші дүниежүзілік соғыста елін, жерін қорғаған қаһарман жауынгерлердің 
бірі болды. 1942 жылдың наурыз айында 208-ші атқыштар полкінің құрамында 
қатардағы жауынгер ретінде майданға аттанып, 1945 жылдың 10 қыркүйегіне 
дейін Отан қорғау жолында жан аямай күресті. Оның ерлігі – мен үшін мәңгілік 
мақтаныш, ал батырлық рухы – бойыма сіңіретін асыл қасиет.

Қали атамның жауынгерлік жолы Кеңес әскерінің фашистік Германияны 
талқандауымен және Жапо нияға қарсы соғысқа қатысуымен ерекшеленеді. Ол 
1945 жылы 10 қыркүйекте  Кенигсберг қаласын азат етуге қатысып, соғыстың 
ең ауыр кезеңдерін басынан өткерген. Кейіннен Жапон соғысына қатысып, сол 
майданда ерлігімен көзге түседі. Соғыстан кейін туған жеріне оралып, бейбіт 
өмірге араласып тер төккен.

Ерен еңбегі мен ерлігі үшін атам «Кенигсберг қаласын азат еткені үшін», «За 
победу над Германии», «30 лет Победы в Великой Отечественной войне 1941-
1945г» медальдарымен марапатталған. Бұл марапаттар оның ерлік жолының белгісі 
ретінде бізге үлкен мұра болып қалды.

Атамның ерлігі тек майдан даласында ғана емес, оның артында қалған 
ұрпақтарының жүрегінде де сақталып келеді. Бүгінде біз атамыздың ұрпақтары, 
оның батырлығын мақтан етіп, өнегелі өмірін үлгі тұтамыз. Ол ұрпағына тек ерлік 
пен қажыр-қайрат қана емес, еңбекқорлық пен адалдық сынды асыл қасиеттерді де 
мирас етті.

Атамыздан тараған балалары мен немерелері сан түрлі салада еңбек етіп, 
туған елінің дамуына өз үлестерін қосуда. Атамның 11 баласы дүниеге келіп, 
алтауы бала күндерінде шетінеп кеткен екен. Қазірде қалған екі ұл, үш қыздары 
өз алдарына бір-бір әулет болып отыр. Менің атам Алтынбек үйінің кенжесі, қара 
шаңырақ иесі, ардақты ата, ақылшы әке, Қали атамның қара шаңырағының түтінін 
түзу түтеткен, Қазақстан темір жолының бір саласында қырық жыл тынбай еңбек 
еткен, қазірде құрметті зейнеткер,үш ұл тәрбиелеген. Бүгінде үш ұлы да өсіп-өніп, 
тамырын тереңге жайған мәуелі бәйтеректей болып отыр. Атамыздың үш ұлы үш 
түрлі салада жемісті еңбек етіп, әке аманатын абыроймен жалғастырып келеді. 
Үлкен ұлы Ерданай менің әкем, Қазақстан темір жолында адал қызмет етіп келеді. 
Ортаншы ұлы Данабек заң қызметкері. Кенже баласы Нұрлыбек ардақты ұстаз.

Менің атам 1977 жылы ақпан айында дүниеден өтті. Мен батырдың ұрпағы 
ретінде атамды мақтан тұтамын. Оның ерлігі, қайсар рухы – мен үшін үлкен 
тәрбие. Біз бүгінгі бейбіт өмірді осындай батыр бабаларымыздың арқасында көріп 
отырмыз. Олардың ерлігі ешқашан ұмытылмайды! Біз, кейінгі ұрпақ, олардың 
аманатына адал болып, елімізді гүлдендіруге өз үлесімізді қосуымыз керек.

Мың алғыс Сізге, Майдангер! Жеңіс күні құтты болсын!
Алтынбек Фатиха ЕрдАнАйқызы 

М.Мәметова атындағы қызылорда педагогикалық жоғары колледжінің  
1-курс студенті 

Мен Балабек Диана Алтынбекқызы, 
“М.Мәметова атындағы Қызылорда 
педагогикалық жоғары колледжінің” 
“Бастауыш білім беру педагогикасы мен 
әдістемесі” мамандығы бойынша 1-курс 
студентімін. Жетекшім тарих және 
құқық пәнінің оқытушысы  Ахметова 
Лаура Қуандыққызының «Педагог 
пен студенттің өзіндік жұмысы ” 
тапсырмасы бойынша “Шекара асып, 
жаңа өмірге” тақырыбында зерттеу  
жұмысына өзімнің асыл әжем  Яркова 
Нина Герасимовнаның өмір жолын 
алдым.

Бұл тақырыпты зерттеудегі 
мақсатым-әжемнің өмір жолын 
ұрпақтан ұрпаққа таратып, естелікке 
қалдыру. ”Шекара асып, жаңа өмірге” 
бұл сөз  арқылы мен әжемнің өз елін 
тастап, ері үшін шекара асып, жаңа өмір 
бастағанын ұғындым.

Яркова Нина Герасимовна - 
1948жылы шілденің 18-ші жұлдызында 
Татарстан елінде дүниеге келген. Нина 
әжеміз бала кезінде оқуда озат, білімді, 
мінезі ашық жарқын болған.

1965жылы 17жасында Қызылордаға 
келіп, осы жақта еңбек жолындағы 
алғашқы қадамдарын жасайды. Араға 
3жыл салып, яғни 1968  жылы тұрмыс 
құрды. Жұбайы-Жүсіпбеков Балабек 
Үмбетұлы. Ардақты әжеміз 6 рет құрсақ 
көтеріп, 4 ұл  2 қыз тәрбиелеп өсірген. 
Қазіргі таңда 3 перзентінен немере, 
шөбере сүйіп отыр.

Балалары: Үлкен ұлы-Мейрамбек, 
қос қызы Гүлнар мен Анар, одан 
кейін ұлдары Алтынбек, Жарқынбек, 
Асылбек. 1986 жылы жұбайы Балабек 
атамыздан айрылып, жалғыз өзі 6 
перзентін өсіріп, жетілдірген. Кейін 3 
перзенті дүние есігін салды (Жандары 
жәннаттық болсын). Ең алдымен 
1996 жылы Жарқынбектен айрылса, 
кейін араға 2 жыл салып 1998 жылы 
Асылбектен айрылды. Үлкен қызы 
Гүлнар 2005 жылы дүние салды. 
Әжеміз жұбайы Балабек  атамыз қайтыс 

болғаннан соң 30 жыл бойы ауруханада 
еңбек етті. Осылай 6 құрсақ көтеріп, 
көпбалалы ана атағын алған ардақты 
әжеміз 6перзентінде ешкімнен кем 
қылмай жалғыз өзі жетілдірді. Көптеген 
қиындық көріп, ертерек жан жарынан 
және 3 перзентінен айырылса да, көңілі 
қайыспай қазіргі таңда 16 немере, 16 
шөберелерінің алақандарын май жеп, 
ортамызда. 1997 жылы 49 жасында 
көпбалалы ана ретінде зейнетке шықты.

 Барлық бейнет пен зейнетті көрген 
әжеміз қазіргі таңда 78 жасқа қарсы 
келеді. Әжеміздің еңбегі мәңгі жүректе. 
Әжемнің өмір жолына арнап “Ардақты 
Әжем” атты өлең шығардым.

АрдАқты ӘжЕМ
Татарстанда дүние есігін ашыпсың,
Жарқын болып, білімменен тасыпсың.
Қызылорда – бақ орнаған жерің боп,
Осында сен еңбекке қадам басыпсың.

Алты бірдей перзент сүйіп, өсірдің,
Адалдықпен, қиындыққа көндіктің.
Тағдыр салған сынақтарға мойымай,
Берекең мен мерейіңді өсірдің.

Балабек диана АлтынБЕкқызы                   
М.Мәметова атындағы

 қызылорда педагогикалық 
жоғары колледжінің 1-курс студенті 

АШЫҚ ЕСІК 
КҮНІ ӨТЕДІ

зЕйнЕтАқы төлЕМі – зЕйнЕтАқы 
жинАғының нӘтижЕсі

Халық арасында ақпараттық-түсіндіру 
жұмыстарын жүргізу аясында «БЖЗҚ» АҚ 
(бұдан әрі - БЖЗҚ) 2025 жылғы 13 наурыз күні 
«БЖЗҚ-дан қандай төлем түрлері беріледі? 
Бола шақ зейнетақыңызды қалай есептеуге бола-
ды?» тақырыбына Ашық есік күнін өткізеді.

Зейнетақы төлемдері — бұл зейнетақы 
жарна ларын аудару мен азаматтардың көп 
жылдық еңбегінің нәтижесі. Қазіргі кезде 
отандастарымызды зейнетақымен қамсыздандыру 
екі көзден жүзеге асырылады. Бірі - мемлекеттік 
бюджеттен жасалатын төлемдер (базалық және 
ортақ зейнетақы), екіншісі - Қордан жұмыскердің 
міндетті зейнетақы жарналары (МЗЖ) есебінен 
төленетін зейнетақы төлемдері және белгілі 
бір жағдайларда-қауіпті және зиянды өндіріс 
саласында жұмыс істейтін қызметкерлер үшін 
міндетті кәсіптік зейнетақы жарналары (МКЗЖ), 
1975 жылы және одан кейін туған жұмыскерлердің 
пайдасына аударылатын жұмыс берушінің міндетті 
зейнетақы жарналары (ЖМЗЖ), сондай-ақ 
азаматтардың ерікті зейнетақы жинақтары (ЕЗЖ). 

Зейнетақы қоры ұйымдастырған Ашық есік 
күні аясындағы онлайн-кездесуде әңгіме БЖЗҚ-
дан берілетін зейнетақы төлемдері төңірегінде 
өрбімек. Онда Қор мамандары зейнет жасына 
толуға байланысты, егер бірінші және екінші 
топ мүгедектігі мерзімсіз уақытқа белгіленсе, 
МЗЖ салымшысы болып есептелетін, пайдасына 
МКЗЖ, ЕЗЖ аударылған тұлғаның қайтыс болуы, 
Қазақстаннан тыс жерлерге тұрақты тұруға 
кету, 55 жасқа толған, олар үшін зейнетақы 
төлемін алуға өтініш берген кезде жиынтығында 
кемінде 84 ай МКЗЖ төленген, ЕАЭО-ға мүше 
мемлекеттердің азаматтарына берілетін төлем 
түрлері туралы егжей-тегжейлі баяндап береді. 
Сондай-ақ зейнетақы төлемдерінің мөлшерін 
есептеу қалай жүргізілетіні, біржолғы және ай 
сайынғы төлемдерді алу тәртібі қандай, зейнетке 
шығу үшін қандай талаптар бар және оның 
мөлшеріне әсер ететін факторлар, жинақтаушы 
жүйеде қалыптастырылған зейнетақы жинақтары 
есебінен төлемдер алудың қандай тәсілдері бар, 
зейнетақы жинақтарының жеке жоспарын қалай 
жасауға болатыны және т.б. мәселелер туралы 
түсіндірілетін болады. Салымшының бүгінгі 
жалақысының қаншалықты бөлігін зейнетақы 
түрінде алатынын айқындайтын «кірісті 
алмастыру коэффициенті» ұғымына ерекше назар 
аударылатын болады.

Іс-шара барысында БЖЗҚ қызметкерлері 
тәжірибеде болған мысалдарды қолжетімді 
және түсінікті түрде пайдалана отырып, төлем 
механизмін түсіндіреді, қызықтырған сұрақтарға 
жауап беріп, кеңестерін айтады.

Онлайн кездесуге барлық ниет білдірушілерді, 
сондай-ақ БАҚ өкілдерін шақырамыз. Алынған 
ақпарат журналистерге зейнетақы төлемдері 
тақырыбын жете түсіну және қарапайым халыққа 
тарату үшін тиімді болса, кездесудің басқа 
қатысушыларына өмірлік маңызды мәселеде 
пайдалы болады деп үміттенеміз.

Іс-шараға қатысу үшін тіркелу қажет. 
Сілтеме бойынша өтуіңізді сұраймыз
https://enpf.webex.com/weblink/register/r35ea8b

ad10e1a8e7c2634ee4d668b945. 
Еvent-мәжіліс нөмірі: 2514 652 179
Еvent-мәжіліс құпиясөзі: y5xDC

ӨРТ-ТІЛСІЗ ЖАУ
Орман өрті – абайсыз жағылған от, сөнбей қалған шоқ, кейде найзағадан да 

пайда болатын апат. Орман өрті көбінесе құрғақшылық жылдары, ерте көктемде 
және күзде болады. Оның негізгі себебі – ауыл шаруашылығы қалдықтарын 
өртеген кезде қауіпсіздік талаптарының бұзылуынан туындайды.

Біздің әрқайсымыз жақсы демалу үшін орманның ең жақсы орын екенін 
білеміз. Әрине, орман өзінің сұлулығымен көптеген демалушыларды, аңшылар 
мен туристерді қызықтырады, олар көбіне жауапты адамдар.

Статистикаға сәйкес жыл сайынғы орман өрттерінің 90%-дан астамына 
адамдар себепкер болады. Негізгі себептері сөндірілмеген от, сөнбеген темекі 
тұқылы, ашық от пайдалану, шыны қалдықтары және тағы да басқалар. 

Егер орманда 
не месе оған жақын 
жерде жанып жат-
қан отты көрген кез-
дегі алғашқы міндет 
– өрттің әрі қарай 
өршуіне жол бермеу. 
Ол үшін отты сөн-
діріп, жанған жерді 
мұқият қарап от 
шоқ тарының жоқ 
екен дігіне көз 
жеткізу қажет. Өртті 
өз бетінше сөндіру 
мүмкін болмаған 

жағдай ларда өрт туралы ақпаратты«101», 21-2-82 телефон нөмірі бойынша өртке 
қарсы қызметке, орман қорғау органдарына немесе полицияға хабарлау қажет.

Өрт қауіпсіздік ережелерін бұзғандарға ҚР ӘҚБтК-нің 367 бабына сәйкес, жеке 
тұлғаларға 39320 теңге, лауазымды тұлғаларға 117960 теңге айыппұл салуға 
әкеп соғады. Қорыта келгенде, Қазақстан Республикасының әрбір азаматы өзі 
өмір сүріп отырған табиғатты қорғауға және ұқыпты ұстауға міндетті. Ормандағы 
өрт қауіпсіздігі ережелері ормандарды өрттен сақтауға кепілдік береді.

С.ТАБЫНБАй
«жалағаш орман және жануарлар дүниесін қорғау жөніндегі ММ» КММ-нің 

инженері 

шекара асып, жаңа  өмірге

қызылорда қалалық сайлау 
комиссиясының хабары

Қызылорда қалалық сайлау комиссиясының 2025 жылғы 5 наурыздағы №18/46 
қаулысымен Қызылорда қаласы Қосшыңырау ауылдық округінің әкімін сайлау жөніндегі 
сайлау округі Қосшыңырау ауылдық округі шекарасында құрылды.

«Қазақстан Республикасындағы сайлау туралы» Қазақстан Республикасы 
Конституциялық заңының 14-бабының 8-1-тармағына және 113-1-бабы 1-тармағының 
1) тармақшасына сәйкес, Қызылорда қалалық сайлау комиссиясының 2025 жылғы 5 
наурыздағы №18/47 қаулысымен өкілеттік мерзімі аяқталған Қосшыңырау ауылдық 
округінің әкімін сайлау 2025 жылдың 13 сәуіріне тағайындалды.

Қызылорда қалалық сайлау комиссиясының 2025 жылғы 5 наурыздағы №18/47 
қаулысымен бекітілген Қосшыңырау ауылдық округі әкімінің сайлауын әзірлеу мен өткізу 
жөніндегі негізгі іс-шаралардың күнтізбелік жоспарына сәйкес ауылдық округі әкіміне 
кандидаттарды ұсыну 2025 жылдың 6 наурызында басталады және 2025 жылдың 18 
наурызында сағат 18-00-де аяқталады.

Кандидаттарды тіркеу барлық қажетті құжаттар алынғаннан кейін 2025 жылдың 6 
наурызында басталады және 2025 жылдың 23 наурызында сағат 18-00-де аяқталады.

қызылорда қалалық сайлау комиссиясының орналасқан мекен-жайы:
120014, Қызылорда қаласы, Қазыбек би көшесі, №21, Қызылорда қаласы әкімдігінің 

«Қызылорда қаласының мәдениет және тілдерді дамыту бөлімі» КММ «Қалалық мәдениет 
үйлері, клубтар және халықтық ұжымдары» МКҚК ғимараты; байланыс телефоны: 27-37-
20; электронды поштасы: tic_kzl@saylau.kz

қызылорда қалалық сайлау комиссиясының құрамы:
Баймурзаев Галым Конакбаевич – комиссия төрағасы, Муханова Алия 

Муханбеткалиевна – төраға орынбасары, Насибеков Кенес Эрдибекович – комиссия 
хатшысы, комиссия мүшелері: Куракбаева Кенжегуль Куракбаевна, Садвакасова Жаннат 
Мылтыкбаевна, Мүсілімов Жәнібек Исабекұлы, Ыдырысова Мөлдір Сәкенқызы.

қалалық сайлау комиссиясының жұмыс уақыты: 09.00-19.00, түскі үзіліс: 13.00-15.00
№231 учаскелік сайлау комиссиясының орналасқан мекен-жайы: Қосшыңырау 

ауылдық округі әкімі аппаратының «Абай мәдениет Үйі» МКҚК, Қосшыңырау ауылдық 
округі, Бейбітшілік көшесi, № 12. Телефоны: 8 (7242) 21-31-83

№231 учаскелік сайлау комиссиясының құрамы: Садыков Аскар Ануарови – 
төраға, Жусупов Аскар Орманбекович – төраға орынбасары, Жасағанбергенова Гүлзира 
Әбуқызы – хатшы, комиссия мүшелері: Абдибекова Лайла Советбековна, Жандарбекова 
Жанар Мухановна, Рахимжанов Алиакбар Абдигаппарович, Есенгалиев Нурбол 
Есенгалиевич.

№231 учаскелік сайлау комиссиясының жұмыс уақыты: 2025 жылғы 23 
наурыздан бастап сағат 09.00-19.00, түскі үзіліс: 13.00-15.00

қызылорда қалалық сайлау комиссиясы

Облыс әкімі Нұрлыбек Нәлібаев 
бастаған делегация ресми іс-сапармен 
Қытай Халық Республикасының 
Нинься-Хуэй автономдық ауданының 
Иньчуань қаласында болды.

Аймақ басшысы күріш өсіру және 
өндірумен айналысатын «Ningxia 
Guangyin Rice Industry Co., Ltd.», ауыл 
шаруашылығы саласындағы «Ningxia 
State Farm» компанияларының жетек-

шілерімен кездесіп, аймақтың әлеуетіне 
сай инвестиция тарту мәселелерін 
талқылады.

– «Қызылорда облысы – Қазақстан-
дағы күріш өндіруші ірі өңір. Облыста 
барлық қазақстандық күріш пен тұздың 
90%-дан астамы өндіріледі. Біз ішкі 
нарықты толығымен қамтамасыз 
етеміз, сондай-ақ, өнімді алыс және 
жақын шетелдерге белсенді түрде 
экспорттаймыз. Жыл сайын 80 мың 
гектардан астам жерге күріш егеміз.

Өткен жылдың қорытындысымен 
500 мың тонна күріш жиналып, 73,2 мың 
тоннасы экспортталды. Бұдан бөлек, 
дәнді, майлы дақылдардың, жем-шөп, 
картоп, көкөніс, бақша дақылдарының 
егістік алқаптары бар.

Өңірде 700-ге жуық шаруа қожа-
лығында 15 түрлі күріш сорты өсіріледі. 
Ал, күріш өңдейтін 40 компания ғана 
бар. Негізгі ауыл шаруашылығы өнімі 
күріш болғандықтан, біз оны те рең өңдеу 
саласына қызығушылық танытамыз.

Сіздердің компанияларыңыздың 
мол тәжірибесін ескеріп, Қызылорда 
облысына бірлесіп жұмыс жасауға 
шақырамыз. Серіктес қажет болған 
жағдайда, өңірде өз салаларын 
дамытқан тәжірибелі кәсіпкерлер бар.

Облыс әкімдігі жер телімін беруге, 
инженерлік инфрақұрылым жеткізуге, 
өндірілген өнімді сатуға, жан-жақты 
қолдауға дайын», – деді Н. Нәлібаев.

Кездесуде облыс әкімі аталған ком-
пания басшыларын өңірдің әлеуетімен 
жақынырақ танысу үшін арнайы іс-
сапармен келуге шақырды.

* * *
Облыс әкімі Нұрлыбек Нәлібаев 

бастаған делегацияның Қытай Халық 
Республикасына жұмыс сапары Чэнду 
қаласында жалғасты.

Алдымен аймақ басшысы 
«China Minmetals Corporation» және 
«Hunan Nonferrous Metals Corp., Ltd» 
компанияларының жетекшілерімен 
кез десіп, «Шалқия» жобасы бойынша 
келіссөздер жүргізді.

 – «Қызылорда облысы – әріптестік 
пен инвестициялар үшін зор әлеуеті 
бар, қарқынды дамып келе жатқан өңір. 
Минералды шикізат ресурстарымен, 
атап айтқанда мұнай, газ, полиметалл 
және уран кеніштерімен ерекшеленеді. 
Облыс аумағында қара және түсті 
металдардың, пайдалы қазбалардың 
және сирек кездесетін элементтердің 
қоры бар.

Бүгінгі делегация құрамындағы 
«Шалқия Цинк» серіктестігінің басшысы 
Асқар Тлеулин кен орнында мырыш 
пен қорғасын өндіру жобасын кеңінен 
таныстырады.

Біздің өңір пайдалы қазбаларды 
барлау, өндіру және қайта өңдеу 
сала сындағы жобаларды іске асыру 
үшін айтарлықтай әлеуетті», – деді 
Н.Нәлібаев.

Сондай-ақ, облыс әкімі мұнай-
газ саласындағы «Shaanxi Yanchang 
Petroleum Group» және ауыл шаруа-
шы лығы саласындағы «Tongwei Group» 
компаниялары басшыларымен кез десіп, 
инвестиция мәселесін талқы лады.

«Қызылорда облысы – агро-индус-

триалды аймақ. Облыс аумағында 
мұ най өндірумен және барлаумен 49 
кеніште 25 компания айналысады. 
Егін, мал шаруашылығының жылдар 
бойы қалыптасқан жүйесі бар. Кейін-
гі жылдары егіс алқаптарын әртарап-
тандыруда, мал басын көбейтуде ау-
қымды жұмыс атқарылды. Компания-
ларыңыздың оң тәжірибесін үйренуге, 
бірлесіп жұмыс жасауға дайынбыз. 

Облыс әкімдігі қолданыстағы заңнанма 
аясында өз тарапынан қолдау көр-
сетеді. Қызылорда облысының әлеуе-
тімен жақынырақ танысу үшін сіздерді 
арнайы іссапармен келуге шақырамыз», 
– деді Н.Нәлібаев.

* * *
Облыс әкімі Нұрлыбек Нәлібаев 

бастаған делегацияның Қытайға жұмыс 
сапары аясында Cычуань провин-
циясының Чэнду қаласында «Cычуань 
– Қызылорда» сауда-экономикалық 
форумы өтті. Оған екі елдің жауапты 
сала басшылары мен кәсіпкерлері 
қатысты.

Облыс әкімінің орынбасары Ардақ 
Зебешев форум қатысушыларын өңірдің 
инвестициялық мүмкіндіктерімен та-
ныс тырды.

Сонымен қатар, «Алтын Орда» 
ЖШС директоры Нариман Абжанов 
«Тұз өндіру», «Шалқия Цинк Лтд» 
басшысы Асқар Тлеулин «Шалқия 
кен орнын игеру», «Абзал және К» ТС 
қаржы жөніндегі директоры Сағидулла 
Сыздықов «Күрішті терең өңдеу» 
жобалары бойынша баяндама жасады.

Облыс Қытайға негізінен мұнай, 
балық өнімдерін, майлы дақыл дар-
дың тұқымын, өңделмеген алюми ний 
экспорттайды. Импорттың негізгі пози-
циялары – машиналар, жабдық тар, поли-
мерлер және құрылыс материал дары.

Форумда облыстың инвестициялық 
әлеуетіне сай ауыл шаруашылығы 
өнімдерін терең өңдеу, жем-шөп өндіру, 
құс фабрикаларын, ет және балық, жүн 
мен тері өңдеу кәсіпорындарын құру, 
өнеркәсіптік жылыжайларды, құрылыс 
материалдарын шығару және т.б. 
салалардағы жобаларды іске асыру 
бойынша бірлесіп жұмыс атқару жайлы 
сөз болды.

Сондай-ақ, облыс әкімінің орын-
басары Ардақ Зебешев пен жауапты 
сала басшылары, сырбойылық кәсіп-
керлер «Zangge Mining Co.» компа-
ниясы басшыларымен калий мен 
литий барлау және өндіру, «Chuanhan 
Metallurgical Furnace Charge Co., Ltd» 
компаниясы басшыларымен қорғасын, 
никель, молибден өндіру, «Power 
China Sinohydro Bureau 10 Co., Ltd» 
ком  па ниясы басшыларымен пайдалы 
қазбаларды барлау және өндіру бойын-
ша кездесіп, келіссөздер жүргізді.

* * *
Облыс әкімі Нұрлыбек Нәлібаев 

бастаған делегация Қытай Халық Рес-
публикасына жұмыс сапары бары-
сында Сычуань провинциясының 
губер наторы Ши Сяолиньмен кездесті. 
Басқосуға жауапты сала басшылары, 
бизнес қауымдастық өкілдері қатысып, 
ауыл шаруашылығы өнімдерін өңдеу, 

баламалы энергия көздері, құрылыс 
индустриясы, тау-кен өнеркәсібі, маши-
на жасау мәселелері талқыланды.

Сычуань – табиғи газ өндірісімен, 
ауыл және орман шаруашылығымен ай -
налысатын, электр энергиясын экс порт-
тайтын Қытайдағы ірі аймақтардың бірі. 

– «Бүгінде «Бір белдеу, бір жол» 
бастамасы халықаралық жобаға және 
ынтымақтастықтың ірі платформасына 

айналды. Ғасырлар бойы қалыптасқан 
Ұлы Жібек жолы бойындағы қарым-
қатынасымыз одан әрі дамып, жаңа 
Жібек жолы – «Батыс Еуропа – Батыс 
Қытай» халықаралық көлік дәлізі 
Еуропа, Азия және Таяу Шығыс елдерін 
байланыстырады.

Қытай негізгі сауда-экономикалық 
серіктесіміз болғандықтан, өзара тауар 
айналымы мен инвестиция көлемі жыл 
сайын өсіп келеді. Қызыл орда облы-
сында қытайлық бизнес қауым дастық 
өкілдерімен, инвестор лармен бірлесіп 
жұмыс істеудің берік негізі қаланғанын, 
мол тәжірибе жинақ талғанын атап өткім 
келеді»,– деді Н.Нәлібаев.

Аймақтағы 15 мұнай өндіруші ком-
панияның 8-і қытай кәсіпорны. Қытай-
лық инвесторлардың қатысуымен 
өңір де ірі индустриялық жобалар іске 
асырылуда.

«Чайна Гежуба» компаниясымен 
бірлескен цемент зауытында жылына 
1 млн. тонна цемент өндіріледі. «Чайна 
Гласс» компаниясының қатысуымен 
ашылған шыны зауытының қуаттылығы 
– жылына 197 мың тонна табақша 
шыны. Зауыт өнімінің 30%-ы ішкі 
нарық қа жіберіліп, 70%-ы Ресей, Өзбек-
стан, Қырғызстан, Тәжікстан және 
Грузия ға экспортталады. Бүгінде шыны 
кластерін құру бойынша жаңа ілеспе 
жобаларды іске қосу бағытындағы 
жұмыстар белсенді жүргізілуде.

* * *
Облыс әкімі Нұрлыбек Нәлібаев 

Қазақстан Республикасының Қытай-
дағы Төтенше және Өкілетті Елшісі 
Шахрат Нұрышевпен кездесіп, аймақ 
делегациясының іссапарын қысқа мер-
зімде әрі жан-жақты ұйымдастыруға көр-
сеткен қолғабысы үшін алғыс білдірді.

– «Өзіңізге белгілі, Мемлекет бас-
шы сы отандық және шетелдік инвес-
тицияларды тарту арқылы ірі жоба-
ларды іске асыруды, халықтың әл-
ауқа тын арттыруды тапсырды. Жұмыс 
кестесінің тығыздығын ескеріп, құра-
мында тәжірибелі кәсіпкерлер бар 

деле гация іссапармен келдік.
Бүгін сізбен кездесіп, Қызылорда 

облысы мен Қытай арасында ынты-
мақтастық орнату мүмкіндіктерін талқы-
ла ғанымыз үшін шын жүректен алғы-
сымды білдіремін.

Қытай – Қазақстанның серіктесі 
және біздің облысымыз осы елдің ком-
панияларымен өзара тиімді байланысты 
одан әрі дамытуға мүдделі. Осыдан екі 

жыл бұрын, яғни 2023 жылғы Қытайға 
іссапар кезінде қол жеткен келісімдер 
аясында Қызылордада жылына 5 млн. 
шаршы метр энергия үнемдейтін шыны 
өндірісі іске қосылды. 

Қуаттылығы 141 МВт-тық 4 күн және 
1 жел-электр станциясының құрылысы 
жүргізілуде. Оның біреуін қытайлық 
«Huadian» компаниясы қолға алған. 
Осы жолғы іссапарымыз да өзіңіздің 
қолдауыңызбен нәтижелі болады деп 
ойлаймын, дипломатиялық қызметіңізге 
табыс тілеймін. Қазақстан мен Қытай 
арасындағы ынтымақтастықты одан 
әрі нығайтуға бағытталған бірлескен 
әрекеттеріміз биіктерге жеткізеді деп 
сенемін», – деді Нұрлыбек Машбекұлы.

Аймақта мұнай қорының сарқылуы 
салдарынан он жыл бойы төмендеу тен-
денциясын көрсетіп келген өнеркәсіп 
өндірісі көлемі соңғы жылдары оң дина-
микаға шықты. Өсім өңдеу өнеркәсібі 
есебінен қалыптасты.

Өңірде қытайлық инвесторлардың 
қатысуымен жылына 1 млн. тонна 
цемент, 197 мың тонна табақша шыны 
өндіретін зауыттар жұмыс істейді.

* * *
Облыс әкімі Нұрлыбек Нәлібаев 

бастаған делегацияның Қытай Халық 
Республикасына жұмыс сапары 
аясында елшілікте бірнеше маңызды 
келісімге қол қойылды. «Саутс-Ойл» 
ЖШС мен Қытайдың «Carrie Technology 
Holding Limited» компаниясы арасында 
мұнай саласындағы ынтымақтастық, 
«Абзал және К» ТС мен «Hubei 
Yongxiang Food Processing Machine» 
ком паниясы арасында күріш өндірісі 
саласындағы келісім және «Алтын 
орда» ЖШС мен «Jiangsu Hanpu 
Mechanical Technology» компаниясы 
ара сында тұз өндіру саласындағы 
әріптестік орнатылды.

Аймақ басшысы облыс әкімдігі 
тарапынан тиісті қолдау көрсетілетінін 
айтып, Қытай компанияларын бірлесіп 
жұмыс жасауға шақырды.

– «Қызылорда облысында минерал-

ды шикізат ресурстарының, атап айт-
қанда мұнай, газ, полиметалл және 
уран қоры мол. Тау-кен металлургия 
саласындағы ерекше назар аударатын 
жобалардың бірі «Шалқия Цинк LTD» 
акционерлік қоғамының полиметалл 
кен орындарын игеру бойынша арнайы 
ұсынысымыз бар. Бүгінгі кездесуге 
компания директоры Асқар Тлеулин 
мырза да арнайы қатысуда. «Шалқия 

Цинк» жобасы бойынша жылына 4 
миллион тонна кен өңдеу жоспарланған.

Қазіргі уақытта жерасты жұмыстары 
басталды. Жобаға 309 миллион 
АҚШ доллары көлемінде инвестиция 
тартылды. Өндіріс осы жылдың II 
тоқ санында, ал байыту фабрикасы 
2026 жылы іске қосылады. Оған дейін 
«Шалқия» кені еліміздегі басқа байыту 
фабрикаларында өңделетін болады.

Қазір кәсіпорында 500-ден астам 
адам жұмыс істейді, ал фабриканы іске 
қосқаннан кейін 1500-ге артады. Бұл өз 
кезегінде аймақтың еңбек нарығына оң 
әсер етеді.

Сіздерді бірлесіп жұмыс жасауға 
шақырамыз. Облыс әкімдігі тиісті жер 
телімін беруге, инженерлік-инфра-
құрылым жеткізуге, өндірілген өнімді 
сату үшін жан-жақты қолдау көрсетуге 
дайын», – деді Н.Нәлібаев.

* * *
Облыс әкімі Нұрлыбек Нәлібаев 

бастаған делегацияның Қытай Халық 
Республикасына жұмыс сапары Бейжің 
қаласында жалғасты.

Облыс әкімі мен жауапты сала 
басшылары, Сыр елінің кәсіпкерлері 
қытай лық «Geo-Jade Petroleum 
Corporation», «KALE Group», «East 
Hope Group» компанияларының басшы-
ларымен кездесіп, мұнай-газ, тау-кен 
металлургия салаларына инвестиция 
тарту және «Шалқия» жобасы бойынша 
келіссөздер жүргізді.

- «Біз Қытайдың озық технология-
ларын облыс өнеркәсібіне енгізу 
мақсатында арнайы іссапармен келдік. 

Қызылорда облысында минералды 
шикізат ресурстарының, атап айтқанда 
мұнай, газ, полиметалл мен уранның 
мол қоры бар. Ерекше назар аударатын 
жобалардың бірі — «Шалқия Цинк LTD» 
акционерлік қоғамының полиметалл 
кен орындарын игеру. Сіздердің компа-
нияларыңыздың заманауи техноло-
гиясы мен тәжірибесін пайдаланып, 
бірлесіп жұмыс жасауға шақырамыз», 
– деді Н. Нәлібаев.

ҚытайлыҚ компаниялармен келісімге 
Қол Қойылды

Аймақ басшысы бастаған 
облыс делегациясының 

жұмыс сапарын Сыртқы істер 
министрлігі мен Қазақстан 
Республикасының Қытай 

Халық Республикасындағы 
Елшілігі ұйымдастырған.

Наурыз айындағы мерекелер тек табиғаттың 
жаңаруы мен көктемнің келуін атап өтумен 
шектелмейді. Бұл мерекелер халық арасында 
достықты, сыйластықты және бірлікті нығайтуға, 
еліміздің мәдени мұрасын сақтауға бағытталған. Нау-
рыз айында өткізілетін әрбір мереке өзінше маңызды 
және терең мағынаға ие. Ал бұл мерекелерді өңірде 
кең көлемде атап өту мақсатында түрлі іс-шаралар 
жоспары бекітілді. Бұл туралы облыс әкімінің орын-
басары Шахмардан Байманов брифингте баяндады. 

Көктемнің алғашқы мерекесі Алғыс айту 
күні - биыл Қазақстан халқы Ассамблеясының 
құрылғанына 30 жыл толуымен қатар келіп отыр. 

- «Бірлік пен ынтымақтастыққа 30 жыл» ай-
дарымен біз қазақылықтың қаймағы бұзылмаған 
Сыр өңірінің мызғымас бірлігі мен әрбір азаматтың 
Отанға деген мәңгілік сүйіспеншілігін одан әрі 
ұлықтауымыз қажет. Мерекелік іс-шаралар 25 ақпан 
– 2 наурыз аралығында ұйымдастырылады. Апта 
көлемінде облыс бойынша 200-ге жуық кешенді 
іс-шаралар облыс орталығымен қатар, аудандар-
да және барлық елді мекендерде өткізіледі. Негізгі 
іс-шаралар 1 наурыз күні Достық үйінде Қазақстан 
халқы Ассамблеясының 30 жылдығына арналған 
тақтаның ашылу салтанатынан бастау алады. Одан 
әрі аймақ басшысының қатысуымен салатанатты 
іс-шара, гүл шоқтарын қою рәсімі, «Қайырымдылық 

қоржыны» акциясы ұйымдастырылады, - деді облыс 
әкімінің орынбасары.

8-наурыз Халықаралық әйелдер күнін мереке-
леудің қалыптасқан дәстүрі аясында облыс көлемінде 
173 іс-шара өткізілмек. Жұмысшы мамандықтарға 
басымдық беріле отырып, барлығы 50-ге жуық нәзік 
жандар қатысатын аймақ басшысының мерекелік 
қабылдауы 7 наурызға белгіленген.

Былтырдан бері елімізде «Наурыз мейра-
мын атап өтудің тұжырымдамасы» қабылданған. 
Соған сәйкес Наурызнама онкүндігі 14-23 наурыз 
аралығында өтеді. 

- Биыл да Наурызнама онкүндігінде әр 
күнге арнайы тақырыптар бекітілді. Осы бағытта 
облыс көлемінде 103 іс-шара жоспарланса, оның 
38-і облыстық деңгейде өткізіледі. 14 наурыз – 
«Көрісу күні - Амал мерекесі» атап өтуден «Нау-
рыз» мейрамын тойлау бастау алады. 15 наурыз – 
«Қайырымдылық күні», 16 наурыз – «Мәдениет және 
ұлттық салт-дәстүр күні», 17 наурыз – «Шаңырақ 
күні», 18 наурыз – «Ұлттық киім күні», 19 наурыз – 
«Жаңару күні», 20 наурыз – «Ұлттық спорт күні», 
21 наурыз – «Ынтымақ күні», 22 наурыз – «Жыл 
басы», 23 наурыз – «Тазару күні» наурызнаманың 
қорытынды күні жалпыұлттық экологиялық акция 
ұйымдастырылып, «Тазалық эстафетасы» бастала-
ды, - деді облыс әкімінің орынбасары.

Облыс әкімі Нұрлыбек Нәлібаевтың тап-
сырмасына сәйкес облыс әкімінің орын-
басары Шахмардан Байманов, Қызылорда 
қаласының әкімі Нұржан Ахатов және жауап-
ты сала басшылары «Қызылорда тазалығы», 
«Жасыл Қызылорда», «Қызылорда авто-
бус паркі» мен "Қызылордажылуэлектр 
орталығы" мекемелеріне барды. Мерекеге орай 
коммуналдық қызметтердің үздіксіз жұмысын 
қамтамасыз еткен жұмысшыларға аймақ 
басшысының Алғыс хаты табысталды. 

- “Баршаңызды Алғыс айту күнімен шын 
жүректен құттықтаймын!

Ауа райының қолайсыздығына қарамастан, 
күндіз-түні тазалық сақтауға аянбай атсалысуда-
сыздар.

Қала халқының тыныс-тіршілігіндегі қалып-
тасқан ырғақ бұзылмау үшін жолаушылар тасымалы, 
коммуналдық қызмет көрсету саласы қызметкерлері 

уақытпен санаспай еңбек етеді. 
Тұрғындарды діттеген жеріне жет кізіп, әр 
үйді жарықпен, жылумен қамтамасыз етеді. 
Сіздер, жұртшылыққа жайлылық, елге қуат, 
жанға шуақ сыйлап келесіздер.

Тұрмыс- тіршілігіміздегі аса маңызды 
салалардың дамуына қосқан үлестеріңіз 
үшін аймақ басшысының алғысын 
жеткізуге арнайы келдім”, - деді Шахмар-
дан Байманов.

МЕРЕКЕЛЕР ҚЫЗЫЛОРДАДА
ҚАЛАй ТОйЛАНАДЫ?

жұмысшыларға құрмет көрсетілді

Ауызашар
Жаратушы өз елшілерін әрбір ғасырда, 

әрбір дәуірде адамзатқа міндеттелген негіз-
гі парыздарды бұзған, сол міндеттерге 
қарсы келген, халқын аздырып-тоздырып, 
бере кесіз құлдық саналы жүйе құрып, елді 
жеке өз мақсатымен адамгершілік қағи-
даларына қарсы қойған қоғамды таңдап, 
арнайы Елшілері арқылы ескерту үшін 
жіберіп отырған. Азып-тозған елдің бірі 
өз заманында Мекке халқы болғанын та-
рих тан білеміз. Жаратушының ақырғы 
Пай ғам бары Мұхаммедті (а.н.ж) таңдап 
жібе ріп, мейірім махабатымен бейбіт өмір 
мен саналы әділетті ел құруы үшін бойына 
ерекше қасиеттер беріп рахымымен 
жіберген. Ол Пай ғамбарлығымен Құран 
кітабын жіберген болса, қарапайым 
адамдығымен сол Құран мен ел басқарып 
адамзатқа үлгілі міндет терді атқару жолын  
көрсетіп кеткенін ақиқат ретінде саналы 
түрде қабылдаймыз. 

Қазіргі таңда сырттан келіп жатқан 
негізсіз, артында жасырын үлкен күші бар 
ағымдарға заңмен, күшпен немесе тар-
тысып дәлелдеп таласудан пайда тап-
паймыз. Біздің негізсіз діни ағымдарға күш 
қолданып, дәлелдеп таласуымызды сыртқы 
күштер күтіп отырған болуы ықтимал. 
Таласу түбі –тәкәппарлыққа апарып, жаста-
рымыз баз біреулердің қақпанына түсіп 
қалуы мүмкін. Осы тұста Абай атамыздың; 

Жоқ деп едiң керегiң, 
Топ жиып ең бiр бөлек. 
Кезек келер демедiң, 
Ендiгi керек қай керек,- деген өлеңiнен 

топ құрғанның елге пайдасы жоғын 
айтқаны ерiксiз ойға оралады. Яғни, 
жаратылған дүниеде қарама-қайшылық іс-
әрекеттер болмағаңда, жаратушының әділ 
де рахымдылығын ешкім сезінбеген болар 
еді. Жамандықты көріп, жақсылыққа бет 
бұру, уақытша жалған сынақ тіршілікте 
өмір сүру зандылығын адами ақылға 
салдыру - Жаратушының рахымы еді.

Пайғамбарымыз Мұхаммедке (А.н.ж) 
Алладан бұл туралы: “Күдiксiз дiндерiнде 
(сенімдерінде) бөлiнiп, топтарға айырыл-
ғандармен сенiң еш байланысың жоқ”, 
- деген аят түскен (Әнғам сүресi 159 аят), 
ал қасиеттi өсиет сөзiнде: “Бөлiнушiлiк 
жасағандар бiздерден емес”,- дейдi. 

Сондықтан қоғамның рухани тұсын 
жалпы алғанда, халыққа жастарға дін 
дегенді, ислам, шариғат, хадис, сүннет, 
саясат (амал) ұғымдарын түсінікті түрде 
адам заттық, қоғамдық дәрежеде уақыт 
талабына сай түсіндіріп, бірінші кезеңде 
түсініктеме, үгіт-насихат жұмыстарын 
жүргізіп, екінші кезеңде заң аясында 
орындалу жолдарын қарастыру қажет. 

1. Мейірімді, рахымды, Аса қам-
қор иесі жаратушының адамзатқа нұс-
қаған Бейбітшілік (Ислам) жолы, дін 
– Сенім деген мағынадан тұрады. Осы 
жолға сенім білдірген халыққа арналған, 
бір Жаратушыға сеніммен адамзатқа 
атқарылар жол жүйесінің міндеттері.

Бейбітшілік жолында құрылған мем-
лекеттің Заңы «Мейірімді Рахымды 
Жара тушының атымен» басталып жү-
зе ге асырылса, сол мемлекет  Жарату шы 
иеміздің шексіз рахымына бөленері хақ.  

Ислам  - «Сәлем» деген сөзден шық-
қан. Ол бейбітшілік деген мағынаны біл-
діреді. Бейбітшілік – адамзаттың асыл 
құндылықтарының бірі. Бейбіт өмір сүру 
– Жаратушымыз нұсқаған жол.  Ол жолмен 
адамзат жүріп өтуге тиіс. Жаратушының 
адамдарға қоятын негізгі талаптары: білім-
нің, рухани және материалдық дүниелердің 
заңдылықтарын игеру, соның негізінде 
шын дықты танып білу, сол арқылы өзіңді 
ізгі адамгершілікке үйрету, осының бәрін 
орындауда өзара әділеттілікті, шыдам ды-
лықты, еңбексүйгіштікті қамтамасыз ету. 

ислам (Бейбітшілік) – Жер бетіндегі 
жаратылған адамзатқа бейбіт өмір сүру 
сенімін мойындап (Құран – жер беті халық-
тарының бақытты өмір сүрулері үшін 
тұжырымдалып бекітілген Жарату-
шының заңы. Заң дегеніміз - өмірдің нәрі. 
Мемлекеттігіміздің ең қымбат қазынасы 
- адам және адамның өмірі, құқықтары 
мен бостандықтары. Заңның ең басты 
мақсаттарының бірі- қоғамдағы барлық 
ұлт өкілдерін салауатты өмір салтына 
тәрбиелеу. Заңның мықтылығы- адал-
дығы мен әділдігінде. Заңды құрмет теу 
- қасиетті парызымыз. Заң әркімнің 
бойтұмары болып, оның әрбір қағидасы 
мүлтіксіз орындалғанда ғана ортақ мақ-
сатқа қол жеткіземіз) қолдайтын және 
сол ұстаныммен жүретін, соның жолында 
Жаратушының адамзатқа жүкте ген 
ортақ жұмыс жасайтын қауымның атқа-
ратын міндеті. Пайғамбарымыз (А.н.ж) 
арқылы Жара ту шының жіберген соңғы 
кітабы Құран Кәрім арқылы міндеттеген 
құлдарына қала ған бейбіт өмір жолына 
20 елмен келі сімге келіп, ынтымақ, ортақ 
мақсатта олар ды біріктіріп өркениетті, 
мәдениетті елдердің қатарында болуында 
ақидасымен (Ақида – бұлжымайтын 
қағида; Ислам дініндегі(бейбітшілік 
сенімінде) негізгі қағи далар жиынтығы. 
Бұл білім саласын немесе осы ғылымды 
дін негіздері деп те аталады) еңбегінің 
жемісін әлемге үлгі көрсете білді. Ол 
жөнінде Құрани Кәрімдегі; «Әй, Мұхаммед 
біз сені әлемге үлгі қылдық» - деген аяты 
адамзатқа ортақ жол көрсеткенінің белгісі 
болмақ.

2. Хадис – бұл өмір сүріп отырған 
мем лекеттің заңы мен ережесін басшы-

лыққа алу арқылы, мемлекетті құрайтын 
халықтың әдет-ғұрпын, салт-дәстүрін 
құрметтей отырып бірлікпен өмір сүру 
ішкі идеологиясы.   Идеология дегеніміз – 
белгілі бір мақсатқа бағытталған идеялар 
жүйесі. Осы идеяларды жүзеге асыру 
арқылы ортақ мақсатқа жету көзделеді. 

Сүннет - парыз бен уәжіптен бөлек, 
Пайғамбар (с.а.у.) жасаған және жасау-
ды адамзатқа насихат еткен үлгілі іс-
әрекеттер (этика-эстетика). Іс-әрекет тер 
инабаттылық пен иманжүзділікті қалып-
тастыру мақсатында мейірімділік, ізгілік, 
ар-ұждан, ұят, абырой және т.б жағымды 
қасиеттерді қамтиды. Этика -эстетика  
адам заттың накты адамгершілік келбеті 
туралы түсінік береді. Үлгілі іс-әрекеттер 
мен  ізгіліктерді – саналы түрде білім мен 
тәрбие арқылы дарыту керек, сонда ғана 
адамзат  игілікті істерге талпынады.

3. кУӘлік БЕрУ
Мен өз еркіммен бүкіл адамзатқа ортақ 

бір Алланың және оның бейбітшілік (Ислам) 
жолын мойындаймын, соны мен бірге мен ант 
етемін, барлық өткен пайғамбарларға сеніп 
және бүкіл адам затқа ортақ Мұхаммедті 
Алла тарапынан жіберілген соңғы 
пайғамбар деп қабыл аламын, және өзімді 
Алла харам еткен нәр селерден (арақ, доңыз 
еті, жаман қылық тардан) аулақ ұстауға уәде 
беремін. Соны мен қатар күніне бес уақыт 

намаз және жылына бір ай ораза Алланың 
құл дарына деген рахымы жеке өзіміз үшін 
және әрбір жекеден қоғам құралатынын 
сезініп жаратушының әрбір парыз-міндеті 
қоғамымыз үшін деп қабылдаймын. Тұрып 
жатқан Отанымды сүюге, сонымен бірге 
ұлтқа-ұлысқа бөлінбей барша адамзат Алла-
ның құлы екенін мойындаймын. “Әмин”

4. жАрАтУШының АдАМзАтқА 
жҮктЕГЕн МіндЕті қОғАМыМыз 

ҮШін
Жаратушы иеміз жер бетіндегі өзі 

жарат қан құлдарын Жаратушы бір екенін 
мойындап ұлтына, түріне-түсіне қарамай 
бейбітшілікті (Исламды) жақтаған тыныш 
қоғам құрып, жақсы, жан-жақты дамы-
ған, салауатты өмір сүрулері үшін жер 
бетіндегі адамзат баласына 40 міндет 
жүктеген. Бұл міндетті белгілі бір ұлт-
тарға ғана деп түсінбеуіміз керек. Өйт-
кені барша адамзатты бір Жаратушы 
жаратқан. Осы 40 міндеттің 35-і әрбір 
қоғам, мемлекеттің күнделікті өмір сүру-
тірші лік жағдайларына байланысты, ал 5-і 
сол қоғамның, мемлекеттің құрылым тірегі 
болып саналады. Бейбіт өмір сенімінде 
(Ислам дінімен) құрылған қоғамның-
мемлекеттердің бес міндет-тірегі:

Бес парыздың негізгі міндеттері; жер 
бетіндегі халықтардың бейбіт және әділ ел 
болу, соған лайықты қоғам құру, табиғаттың 
тепе-теңдігін бұзбау, қызметтерін адал 
атқару мәселелері жоғары бағаланып 
қолданылады.

5. иманы бар адам – деген сөзге 
лайықты адамды, мәдениетті, ары, ұяты, 
ынсабы бар, қоғамға пайдалы, әділ 
шешім қабылдай білетін, өзінің ақыл-
парасаттылығымен сенімді адам екенін 
еліне амалымен дәлелдей білетін тұлғаны 
мысал келтіруге болады. 

Мұхаммед Пайғамбарымыздың (А.н.ж) 
«Әр кезеңнің өз ғалымы және құралы 
болады»- деген сөзі заманына қарай көп 
өзгерістер болатынын айтып кеткенін 
аңғарамыз. Ол жөнінде Абай атамыз 
қара сөзінде; «Тегінде, адам баласы 
адам баласынан ақыл, ғылым, ар, мінез 
деген нәрселермен озбақ. Онан басқа 
нәрселермен оздым ғой демектің бәрі де 
–ақымақтық» - дейді.  Егерде еліміздің 
дамыған елдердің алдыңғы сатысында 
көрінгенін қалайтын болсақ, тек біліммен 
емес, рухани да, мәдени де, соңғы 
жетістіктегі технологиямен де қамданып 
қатарының алды болуға ұмтылуымыз керек 
екенін ұмытпағанымыз абзал болар еді.

Осы тұста Абай атамыздың; 
Мүмин болсаң, әуелі иманды бол,
Пендеге иман өзі ашады жол,
Шын иланда, таза ойла бір иманды,
Мұнафиқ намаз қылмап па, мағлұм ғой ол.
Алла ішінді айтқызбай біледі ойла,
Пендесіне қастықпен кінә қойма.
Распенен таласпа мүмин болсаң,
Ойла, айттым, адамдық атын 

жойма! –деген өсиетіне ерекше мән 
беруіміз керек.

намаз – Жаратушының адамзатқа 
нұсқаған жолы. Жер бетінде бейбіт өмір 
сүру  үшін, әрбір ақыл-есі түзу адам бала-
сының лауазымына, дәрежесіне, қызметіне 
қарамастан халық алдында мамандығымен 
атқарылатын міндеттерін адалдықпен, таза-
лықпен орындау үшін, қателікке бой алдыр мау 
мақсатында Жаратушыны еске ала отырып 
жеке немесе көпшілікпен атқары латын міндет.

Сол қоғамдағы өмір сүріп жатқан 
әрбір адамдардың өмір сүру-тіршілігінің 
(құлшылығының) таза бастауы. Намаз әрбір 
адам үшін міндет. Жаратушы біздердің 
намаз оқығанымызға мұқтаж емес, кері сін-
ше біз Жаратушыға, міндеттерін орын дауға 
мұқтажбыз. Әрбір қоғам мүшесі Құдай-
дың бір екенін мойындап, күніне бес уақыт 
намаз оқып, тән-жан тазалығында болып, 
денсаулығымызға пайдасы бар екенін 
біліп, әрекет ететін болсақ, тәні сау, жаны 
сау адамның алған ілімінде де, атқарған 
жұмысыңда да тазалық, бір жүйе- тәртіп, 
береке болады. Мінекей, күні не бес уақыт 
құлдарына міндет еткен намазын оқып, 

жан-тән тазалығыңда бо  лып, әрбіріміз 
денсаулығымызды салауат ты ұстасақ, дені 
сау-жаны сау адам ұлты на қарамай, әр салада 
ілім алып, өз маман дықтары мен заман 
талабына сай дамы тып, халыққа қызмет 
етуді Аллаға құл шылық, - деп түсінуіміз 
керек. Намаз - сол құлшылықтарды өз 
дәрежесімен адал да, таза істеу үшін тәніміз 
бен рухымызға керек нәр.

6. Ораза -  Жаратушының адамзатқа 
нұсқаған жолы. Жер бетінде бейбіт өмір 
сүру  үшін, әрбір ақыл-есі түзу адам бала-
сының лауазымына, дәрежесіне, қызметіне 
қарамастан халық алдында мамандығымен 
атқарылатын міндеттерін адалдықпен, 
тазалықпен орындау үшін Жаратушының 
рахымымен берілген деннің саулығын күту, 
қорғау, сақтау мақсатында жылына бір ай 
бойы арнайы атқарылатын міндет.

Денсаулық Құдайдың берген амана-
ты деп қабылдайтын болсақ, Пайғам-
барымыз (А.н.ж) өз сөзінде; “Тазалық 
иман ды лықтың жартысы” – десе, 
қазақ мақалында: “Бiрiншi байлық 
денсау лық, денсаулық кепiлi тазалық” 
- деп,сол денсаулықты күтіп баптау, ауру-
ға шалдықтырмай күтіну әрбір ақыл 
есі түзу адамның мойнындағы міндеті 
болып табылады. Абай атамыз; «Ауруды 
жаратқан Құдай, бірақ ауру қылған 
Құдай емес» - дегендей, адам баласы 

халыққа адал және таза қызметімен атқарар 
міндетін жүзеге асыру үшін денсаулықтың 
болуы, денінің сау болуы өте маңызды 
болмақ. Сол себептен Жаратушының 
жаратылған құлдарына жылына бір рет, 
бір ай бойы денсаулығы жарайтындарға, 
сол денсаулықты күтіну, жақсарту, тазарту 
мақсаттарында ораза тұту арқылы адамды 
салиқалы, салауатты тұрмысқа міндеттейді. 
Жыл он екі айдың бір айында ораза ұстаған 
адам асқазан мен ас қорыту жүйесіне де 
демалыс бере отырып, асқазанға салмақ 
түсуден туындайтын барлық ауруларға 
қарсы тұруға ағзаларды үйретеді. Ораза 
ұстаған адамның денесі жеңілдеп, 
жарқын рухқа ие болуына әсер етеді. Бұл 
жағдайларды медицина, биология және 
зиялы тәжірибе де дәлелдейді. Мемлекет 
адамдардан құралатын болса, Алла 
тағаланың әрбір міндеттері қоғамымыз 
үшін, деп түсінген жөн.

7. зекет – Жаратушының адамзатқа 
бейбіт өмір сүру мақсатында, әрбір 
елдің халқы әділдікпен мәдениетті және 
өркениетті дамып, халқының тыныш та, 
берекелі өмір сүруін қамтамасыз етуі үшін 
жұмсалатын қаражатты заман талабына 
сай тапқан пайдасына орай тиісті үлесінен 
жинап, оны елдің болашағына әділдікпен 
жұмсалатын қаржы сол елде қызмет 
жасайтын тұрғындардың мөлшерлі өтейтін 
салық міндеттері.

Әрбір елдің тұрғыны өзінің Жара-
тушының алдындағы сенімі мен тұрып 
жатқан елдің халқы алдындағы заңды 
атқарар қызметіне, кәсібінің пайдасына 
және сол елдің бекітілген заңына орай 
әрбір ақыл-есі түзу, кәмелетке толған, 
ден саулығы халыққа қызмет жасауына 
жарамды  тұрғыны тапқан пайдасынан  
мөл шерлі салық(зекет) үлесін өтеп отыруы 
міндеттелген. Ол қаржының халықтың 
мұқ таж жандарына, халықтың болашақ 
мақсат тарына, елдің ел болып даму бағдар-
ламасы мүддесіне, әділ үлестіру өте қатаң 
жауапкершілікпен қадағалауды талап 
етіледі. 

Құран аятында; «Олар: ғибадатты, 
нағыз Аллаға шынайы ынтамен бір бет-
кей түрде орындаулары, намаз оқулары, 
зекет берулері үшін әмір етілген. Міне 
осы, тұп-тура дін(сенім). –делінген. 

Салық мемлекет тірегі болып табылады. 
8. қажылық – Әлемдегі Бейбітшілік 

(Ислам) мақсатын ұстанып, соған келісім 
берген, ортақ ереже-заңдарын еркін түрде 
қабылдап, жылына бір рет Жаратушының 
адамзатқа бейбітшіліктің ортақ орыны 
ретінде белгілеген қасиетті Қағбаға, елінің 
атынан халық сайлаған өкілдер жиналып, 
барлық тақырыптағы шешімдер мен 
келісімдерді өте зеректікпен 10 күн бойы 
талқылап, адамзатқа пайдалы шешімдерге 
қол қойып жер бетінде бейбіт өмірді, 
қол қойылған келісімді сақтап тұруға 
атқарылатын міндет.

Әлемнің тыныштығы мен бейбіт өмірі 
жер  бетіндегі адамдардың, елдердің 
тіршілігі  арасындағы келісіммен 
тұрақталып оты руға мүдделі. Қазіргі 
заманның халықаралық дәрежеде 
тұрақсыз дығын ескеретін болсақ аталған 
өмір заңдылықтары адамзатқа ауадай қажет 
екенін ескереміз. Құран аятында; «Бүгін 
діндеріңді толықтастырдым және нығ-
метімді тамамдадым. Сондай-ақ сен-
дерге Ислам (Бейбіт өмір сенімін) дінін 
қоштап ұнаттым» – деген Құдайдың 
сөзі жаратылған адамзаттың ұрпақтары 
жер бетінде, бейбіт өмір сенімін жоғары 
бағалай ұстауын, барлығы да Жарату-
шының алдында тең дәрежеде деп түсінге-
нін қалайды. Абай атамыздың; «Біреулер 
қажыға барып жүр, болмаса да қажы 
парыз» - деп айтуының себебі де қажылық 
жеке мақсаттың мүддесінен жоғары, халық 
атынан барған өкілдердің ел үшін атқарар 
міндеттері болып саналмақ.

Құран Кәрімде: «Сол уақытта үйді 
(Қағбаны) адам баласы үшін орталық 
әрі бейбітшілік орны етіп жасадық». 
-деген сөзі адамзатқа тура жол екенін әрбір 
жер бетіндегі елдер пайдасын көріп, ол 

жерде жиналған уақытта бүкіл халықтар 
арасындағы, әлемдегі адамзаттың өзекті 
тақырыптарының шешімі қабылданып, 
бүкіл адамзат атаулы ол қабылданған 
шешімдердің өз еліне пайдасы тигенін 
көріп сезінуі Құдайдың жолының әділдігі 
белгісінің көрінісін сипаттап көрсетпек. 

Ол көріністі Абай атамыз былай 
сипаттайды;

Махаббатпен жаратқан адамзатты,
Сен де сүй ол Алланы жаннан тәтті.
Адамзаттың бәрін сүй бауырым деп,
Және хақ жолы осы деп әділетті - деп

Қай жерде Құдайдың атымен Құран-
хадис қағидаларымен пайдалы әділ шешім 
қабылданса, сол жерде сенім(дін) бар 
деп қабылданғаны, әділдіктің пайдасын 
мойындауы арқылы Жаратушыға деген 
сенімі орнығатыны хақ.

9. Ұлт – «Біз сендерді ұлт еттік, ұлыс 
еттік, өз тектеріңді білу үшін» құран аяты.

Негізі ұлттық идеология қалыптасуы-
ның бес себебі болады;

1. Тұрақтап өмір сүріп қалыптасқан жері
2. Ұлттың шығу және ғасырлар бойы 

өмір сүру тарихы
3. Ұлттық өзінің ана тілінің қалыптасуы
4. Тұрған жерінің табиғатына қалып-

тасқан ұлттық киімі
5. Өмір сүру, ұрпаққа пайдалы, ұлттың 

болашағына сенімін орнықтыратын 

дәстүрлі тәрбиесі.
Әрбір елдің ұлттық құндылықтары 

сақталып отыруы, ата-бабасынан келе 
жатқан, жас ұрпақты имандылыққа, мәде-
ниеттілікке, тазалық пен әділдікке тәр-
биені сақтай отыра, оны ұрпаққа өсие-
тімен жеткізудің өзі мәдени мұра болып 
табылады. Қазақтың ата-бабасынан келе 
жатқан елдің жақсы қасиетін қолда нып 
көрсете білу әрбір дәстүр мен тәр биені 
қатар ұстанатын оттың басынан бас тау алуы 
керек. Пайғамбарымыздың өсиет сөзінде; 
“Ақылдылықтың бас тауы-құдайдан 
қорқу” десе, Қазақ ма қа лында: “Құдайдан 
қорықпағаннан қорық” – деп, әрбір 
жақсылықтың бастауы Жарату шыға деген 
сенімнен басталатынын мақа лымен ұрпаққа 
тәрбиелік мұра қылып қал дырған.   Қазақ 
ұрпақ тәрбиесіндегі не гізгі үш қағидаға 
берік болған; Ұят болады, жаман болады, 
обал болады – деп тәрбиелік қағида ретінде 
орындатса, шаңырақта жаман нәрсені атама, 
ол тарап кетеді, балалап кетеді, көбейіп 
кетеді деп тиымдарды рухани мақсаттарға 
енгізгені білінеді. Тәрбие ережесінде жоқ, 
жаман нәрсені жасап жатырса; «Құдайдың 
бұйырмағанын жа сап жатырсың» -деп 
қате амалдан тиып отырған.

тұрмағанбет ізтілеуов атамыз негі-
зінде адамда үш мақсат болады; «Ел үшін, 
мал үшін, бала-шаға қамы үшін» деп 
айтқандай, ел үшін деген тұлғалардың, 
Алаштықтардың халыққа толық  қызмет 
жасай алмай кеткен жүйесінің мақсаты елді 
кеңес үкіметінен алшақ ұстауы және діни 
қараңғылық идеологияны халық санасынан 
шығаруды көздегенін байқаймыз. Қазіргі 
уақытта солардың бастамаларын іс жүзінде 
жүзеге асыру әрбір елдің жанашырының 
міндеті болмақ.

10. Мұсылман(арабтың сөзі) –  Ақыл 
есі түзу адам деген мағынаны білдіреді. 
«Ақыл есі түзу адамға иман парыз, 
иманы бар адамға ғибадат парыз» -деп  
Абай атамыз оған түсініктеме беріп кеткен. 
Ақыл парасатымен саналы түрде Құдайдың 
бір екенін мойындау, ғылым-біліммен, 
қарапайым ақыл түсінікпен адамзатқа 
пайда келтіретін міндеті. 

Халыққа келтіретін пайдасын адал таза 

атқаратын басшы болсын, өз мамандығын 
жетік меңгерген елдің дамуына, халқының 
өмір сүру тіршілігін жеңілдететін қызметін 
адал атқарушы, елдің мүддесін жоғары 
қойып қызметін ұсынатын адамдық қасиетін 
берік ұстайтын тұлға. Мұсылмандық 
ешқандай ұлтқа бөлінбейді, ол адамзатқа 
ортақ түсінікті қалыптастырады.

Жаратушы Алла бір деп, мейірбан дық-
ты, татулықты, бейбітшілікті жақтайтын, 
қолымен де, тілімен де өзгеге зиянын тигіз-
бейтін адамдардың  бәрін ұлтына қарамай 
мұсылман деп қабылдайды.

Құдайдың бірлігі мен құдыретін лауа-
зымды, дәрежелі адам біліммен де, қара-
пайым адам ақылмен де тануына шек 
қойыл маған. Біліммен таныған адам қоғам-
ға, ортаға, халыққа көп пайдасы тиюі, ал 
ақылмен таныған адамның өзімен отба-
сына, туған-туыс, жолдастарына пайдасын 
тигізуі мүмкін.

11. кәпір (арабтың сөзі) – Құдайдың 
адамзатқа нұсқаған бейбіт өміріне лауазы-
мымен, адамзатқа зиян әкелетін ғылымы, 
қызметі, теріс пиғыл-әрекеті арқылы, 
адамдардың арасына ірткі салып бұзып 
отыратын ниеті мен мақсаты жамандыққа 
апаратын адамдардың әрекетін айтады.

Құран аятында; «Оларға: «Жер жүзін-
де бұзақылық қылмаңдар» - делінсе, олар: 
«Біздер түзеуші ғанамыз» дейді. «Сақ 

болыңдар шын мәнінде олардың өздері 
бұзақы, алайда олар білмейді» - делінген.

Адамның өзінің сеніміне қарай, мақсат-
мүддесіне ортасына, біреудің кеңесіне, 
дін ұстанған тобының түсінігіне т.б.с қате 
амалдарға бой алдыруына орай жақсы адам 
жамандыққа, жаман адам жақсылыққа бет 
бұруы ықтимал. 

Осыған байланысты Әл-Фараби баба-
мыз; «Тәрбиесіз берген ғылым, қоғамға 
апат әкеледі» - деп бекерге айтпаса керек.

Білімді адам, лауазымы, дәреже атағы 
бар адам қателессе, оның қателігінің зияны 
халыққа, қоғамға, елге тиюі; ал білімсіз 
қарапайым адам қателессе отбасына, 
туған-туыс, дос-жораларына, көрші 
көлемге зиянын тигізуі мүмкін. Құдайдың 
бұйырған адал, түзу жолын әрбір ақыл 
есі түзу адам баласы әруақытта есінен, 
санасынан шығармауы міндетті.

12. Хақиқат -  Жаратушының нұсқаған 
бейбіт және әділ жолымен бастау алып, 
халықтың сол жолымен қабылданған 
әділ заңымен адал басқара білетін, әділ 
заңын орындатып, халықтың бейбіт те 
тыныш бақытты өмір сүруін қамтамасыз 
ететін міндет. Пайғамбарлар, Патшалар, 
заманымыздағы ел билеген тұлғаларға; 
Әділдігімен үлгі бола білетін, халыққа әділ 
де, адал атқаруға жүктелген міндет.

Әрбір халықты басқаратын, соларға 
қызмет көрсететін, мойнына халықтың 
жауапты қызметі міндеттелген адам 
таухид білімін қолдана отырып (Таухид – 
білім саласы жаратушы Жаратушы бір 
екенін және оның бастауы – ақыры жоқ 
екенін мойындау соған шынайы саналы 
түрде толық сенім білдіру), бұл дүниеде 
Құдайдың бұйырған халық алдындағы 
міндетін адал да таза атқаруына орай о 
дүниеде соның жақсылығын, жемісін 
көретіндей сенімде жұмыс жасауы 
керек. Дін –деген  қиялы, өзінен басқаға 
пайдасы жоқ атқарылатын жұмыстарды 
меңземейді, ол адамзатқа, халыққа адал 
да, қатаң жауапкершілікпен әділ жолды 
ұстанып қызмет атқаруды міндеттейді. 
Абай атамыздың; «Ойға тойма, пайдасыз 
қиялдан күс (қайт)»- деген сөзі, қияли 
көзқарастан аулақ болуды айтады.

құранды құқықтық тұрғыда
МЕйІРІМДІ, РАхЫМДЫ, АСА ҚАМҚОР ИЕСІ 
жАРАТУШЫНЫң АДАМЗАТҚА НұСҚАҒАН 
БЕйБІТШІЛІК жОЛЫ, ДІН – СЕНІМ ДЕГЕН 

МАҒЫНАДАН ТұРАДЫ. ОСЫ жОЛҒА СЕНІМ 
БІЛДІРГЕН хАЛЫҚҚА АРНАЛҒАН, БІР 

жАРАТУШЫҒА СЕНІММЕН АТҚАРЫЛАР жОЛ 
жҮйЕСІНІң МІНДЕТТЕРІ

қорғай аламыз ба?

13. Мағрифат -  Жаратушының аты-
нан бастау алып нұсқаған бейбіт те әділ 
жолын ұстанған, Халыққа дұрыс жол 
көрсететін, халықтың тұрмыс-тіршілігіне 
тиімді заң қабылдауына ықпал жасай 
білетін, халық пен елге басқару қызметінің 
әділ жолын қадағалайтын, лауазымына 
байланысты әділ шешімдеріне жауапты 
қызмет иелерінің  міндеті. Халифалар, 
Сахабалар, қазіргі заманымыздың жауапты 
маман иелері; (мемлекет министрлері, 
Сенат депутаттары, Академиктер мен 
Профессорлар), елдің дамуына, халықтың 
әділдікпен жақсы өмір сүруіне жұмыс 
жасайтын дәрежедегі жауапты міндеттер.

Жаратушының осы дәрежеде атқаратын 
қазіргі замандағы жауапты лауазым иелері 
фикх(заманының заң) ілімі арқылы (Фикх 
– сөзінің мағынасы: шариғаттың амал-
дарға қатысты үкімдерін егжей-тегжей 
дәлелдер арқылы танып – білу, терең 
түсінумен  жан-жақты ұғыну. Құран 
мен сүннетті басшылыққа ала отырып 
әділдікті қамтамасыз етуге, жеке басты, 
мүлікті, ар-намысты, ақылды және 
Отанды қорғауға, жалпы алғанда адамның 
осы дүниеде де, арғы дүниеде де бақытқа 
бөленуін қамтамасыз етуге бағытталған 
принциптер мен мақсат тар тұрғысынан 

адамзат құқығының әлемдік деңгейге дейін 
көтерілуін қам тиды. Сонымен қатар 
мемлекеттер ара сын дағы қатынастарда 
осы салаға кіреді. Қамтитын мәселеріне 
қарай отырып қазіргі ұғым бойынша 
құқық, немесе құқықтық қатынастар 
деп те атауға болады) елдің келешегіне 
ұсыныстар мен кеңестердің ертеңгі күні 
халыққа пайдасы болатынына шынайы 
сеніммен, әділ де адал заң ережелерін 
қабылдауында екі дүниенің сұрауы барын 
ұмытпағаны жөн. Абай атамыздың; 
«Құдайдан қорқып пендеден ұялып» - деген 
сөзінде, елдің болашағы үшін атқарылатын 
жұмыстарда қатаң жауапкершілікті орынды 
қабылдағанымыз дұрыс болар еді.

13. тарихат – Жаратушының әділ 
жолын да, халық өзі сайлаған, солардың 
алдын дағы жауапкершілігі жоғары, лауа-
зымына байланысты қосымша мәде-
ниетті, білімді, білікті, қабылдайтын әділ 
шешіміне сенімі жоғары, жүктелген қыз-
меттік парызына байланысты халық алдын-
да  жоғары міндет. Пайғамбарымыз Мұхам-
медке (А.н.ж) Құдайдың бұйыруымен ел 
басқарған  уақытында, ол кісіге елдегі 
келеңсіз жағдайлардың, өрескел бұзық-
тықтың тиылуына аянбай еңбек етіп үлкен 
көмек көрсеткен, сол кездегі сопылар, 
ақпа раттарды анықтап, ахлақ білімі 
арқы лы  білуші сахабалардың және с.т.б 
тұлғалардың болға нын айта кеткеніміз 
жөн болар. (Ахлақ ілімі – жүрек пен рух 
тазалығын үйрететін ілім. Мақсаты 
адамдарды парасатты етіп тәрбиелеп 
жетілдіріу. Ахлақ ілімі – өте құнды, өте 
қадірлі, ең қажетті ілім. Өйткені жүрек 
пен рухтың жамандықтары тек қана 
осы ілім арқылы тазалана алады. Жүрек 
пен рухтың жақсы мінездермен сау және 
қуатты болуы, осы ілімнің арқасында 
қамтамасыз етіледі.)

Пайғамбарымыздың (А.н.ж) заманын-
дағы Сахабалар, халықтың Жаратушыға 
деген сенімімен өркениетті, иманды, мә-
дениетті ел болуына үлгілі адал еңбек 
атқа рып өткен. Сол еңбектерден үлгі 
алып қазіргі уақытта халыққа адал жауап-
кершілікпен қарайтын; Парламент депу-
таттары, сот қызметкерлері, әкімдер, лауа-
зымы осы дәрежедегі жауапты қызмет-
керлер, ел заңының әділ қолданыста орын-
далуын қадағалайтын тілшілер және т.б.с 
лауазым иелерінің қызметтерін атқарулары 
міндеттелген. Сол міндеттерді адал да, 
әділ атқару үшін, лауазым иелерінің халық 
алдын дағы сенімі мен мақсаттарын жеке 
мақсат тарынан жоғары қойып атқаруды; 
«Әділ биде туған жоқ, туғанды  биде 
иман жоқ» - деп Қазақ атамыз елге адал 
қызмет атқаратын лайықты адамдарды 
осылай өсиетімен сипаттап берген.

14. Шариғат - бұл барлық жер беті 
мемлекеттерінің және сол елдегі қоғам 
мүше лері нің тәртіпті өмір сүру жағдайын 
қам та масыз етуге бағытталған ереже. 
Дүние жүзілік тарихи даму барысында 
адамдардың құқықтық теңдігі, олардың 
түбегейлі арманы, мүдделері ішкі 
ережелерді орындауға бағытталады. Әр 
адам өз еңбегінің нәтижесіне жауапты 
болады. Өмір сүріп отырған қоғамды 
ұйымдастырып, дамыту үшін мемлекет те, 
адамдардың бірлестіктері де, жекелеген 
адамдар  да қажетті іс-амалдар жасайды. 
Осы амалдың барлығы әрбір мемлекеттің 
ішкі ережесімен реттеліп отырады. 

Шариғат(арабтың сөзі) - тура, дұрыс 
жол; беделді билік арқылы орындалуы 
міндеттелетін ереже. Шариғат адамдардың 
адамгершілік мұраттары мен ар-ожданын 
қалыптастыратын, сондай-ақ олардың 
мінез-құлқын реттеуші нақтылы өлшемдер 
бастауы болып табылады. Құран мен 
сунналар арқылы пысықталған нұсқаулар 
жиынтығы. Сондай-ақ әдет-ғұрыптарды 
біріктіретін жалпыға ортақ мінез-
құлықтар ережелерінің жиынтығы түрінде 
қабылданады. Заманына лайықты әділетті 
заң ережелері жиынтығы.

Қорытындылай келе; «Ғылым да-
мыған да – Ислам да дамиды».

Мұхаммед (с.ғ.с) өсиет сөзі.        
Негізінен Құран Кәрім тек бір жақты 

дүниеден озған кісілерге ғана оқылатын 
кітап емес. Тірі жүрген адамдарға 
оқылатын бір ереже және заң кітабы. 

Құран кәрімнің ең алғашқы аяты «Оқы! 
Жаратқан Раббыңның атымен» деген 
әмірмен басталады. 

•	 Құранда білім алу парыз болса, 
мемлекетімізде «Білім және ғылым 
министрлігі» құқықтық дәрежеде бір 
жүйемен қызмет жасауда.

•	 Құранда Шура сүресінде «Елді 
игілікпен басқаруда кеңесіңдер» -десе, 
мемлекетімізде «парламент ел игілігіне» 
жүйелі жұмыс жасап отыр.

•	 «Отанды сүю - иманнан» 
делінсе, «Қорғаныс министрлігі» өз 
қызметін атқаруда. 

•	 «көрші елдермен жақсы болу» 
десе «Сыртқы істер министрлігі» өз 
қызметін атқаруда. 

•	 «іштеріңнен бүлінбеңдер» десе, 
«Ішкі істер министрлігі» өз қызметін 
атқаруда. 

•	 «денсаулық ұстау парыз» 
делінсе «Денсаулық сақтау министрлігі» 
өз қызметін атқаруда т.б.

Жаратушының үкімдерінің мемлекеті-
міздің әрбір саласында заң шеңберінде 
атқарылып жатқан орындарын көрсетіп, 

Жаратушы сөзі Құранды уақыт талабына 
сай қоғамдық дәрежеде түсіндіре білуіміз 
қажет. Мемлекетте халықтың игілігі, мем-
лекетіміздің өркендеуі үшін қызмет жасап 
жатқан әрбір салалардың қызметтері 
турасында құранда, хадистерде ашық 
айтыл ған. Жаратушы иеміз Құран Кәрімде 
адам өміріндегі әрбір құбылыс үшін 
үкімдер қойған. 

Дін халықты қоғамдық мәселелер мен 
өмірден тыс бөліп алып, жеке қараған емес, 
олай болуы мүмкін де емес. дін - өмір үшін.

Саясат – бейбітшілікпен өмір сүріп 
отырған мемлекеттің заңы, ережесі, үлгілі 
іс-әрекеттері мен  ішкі идеологиясының 
орындалуын оңды нәтижеге бағыттау  
мақсатында қолданылатын амал.Саясат 
мемлекеттің белгілі бір мақсатқа жетуге 
бағытталған іс- әрекеттерінің сипатын 
құрайды.  Саясаттың мақсаты - кез келген 
қоғамның жоғары құндылығы ретіндегі 
халықты қолдау және бейбітшілікте өмір 
сүруін қамтамасыз ету.

15. имам (арабтың сөзі) – басшы деген 
мағына білдіреді. Жаратушының адамзатқа 
жауапкершілікпен халыққа адал қызметтерін 
көрсетуді, мәдениеттілікті, адам гершілікті 
негізгі ұстаным ретінде алып, елдің заңымен 
халықтың өркениетті дамуына жұмыс 
жасайтын басшылық қыз мет міндеттері 
екенін атап көрсетуіміз дұрыс. Елдегі әр 
саланың, әр мекеменің басшы сына берілетін 
қызметтік жауапкершілікті атау. 

Халықтың жаттанды түсінігіндегі 
Имам сөзі, тек мешіт қызметкеріне берілген 
дәрежемен шектелмейді. 

Хазіретті Омар Хаттабұлы (А.н.ж) 
ел билеген уақытта, елде халықтың өз 
құқы ғынын білуде, оны қорғауда білім-
ділігі өте жоғары, әділдіктің бағасы 
қадір лі болғаны соншалықты, Имамдық 
(басшылық) қыз меттерге ұсынылған 
кісілердің жауапкерші ліктің ауыр салмағын 
сезініп бас тартатындар қатары көп болған.

Әділетті, білімді, сауатты қоғамды 
басқару өте ауыр екенін лауазым иелері  
ескергені жөн.

16. Молда (Муллах) – Жаратушының 
адамзатқа міндеттеген заманның ұста-
нымына ғылымның дамуына, өмір сүру 
жүйесіндегі ғылымның жетістігіне байла-
нысты құралдарды, технологиялық жетіс-
тіктерді қолдануға үйрететін әр саланың 
маман иесі, басшы, ғылыми жетекші, 
ұстаз, оқытушы (есепші, механик, мектеп 
мұғалімі) т.с.б мамандықты игерген 
тұлғаның халыққа көрсететін қызметтік 
міндеті. Молда (араб сөзі) сөзінің 
мағынасы мол білуші, көп оқыған, өз 
саласын жетік игерген деген түсініктеме 
береді. Әрбір ел өркениетті, мәдениетті, 
ғылыми технологияда,елінің болашағына 
қолданып жатқан саяси қадамдармен озық 
елдердің қатарына қосылуды мақсат қойып 
жұмыс жасап отыруы міндетті. Сол жолда 
ғылымды игеру парыз болғандай, әрбір 
маман иелері білімімен, ғылымымен, өз 
саласының мамандығымен халыққа адал 
да, әділ қызмет көрсетуі міндеттелген.

Әлем бойынша молда десе қарапайым 
халықтың ойында мешіттің төңірегінде 
Құран оқитын, намаз оқитын адамдар 
елестейтінін жасыра алмаймыз.

17. зікір айту – «сендерге білме-
гендеріңді үйреткендей Алланы зікір 
етіңдер» құран аяты. Құдайдың құды-
ретін мойындай отырып адамның сана-
сына ерекше ақыл беру арқылы, кез-кел-
ген дүниенің, сол саладағы тапжылмас 
еңбегінің арқасында, адамзат келешегіне 
пайдасын келтіру мақсатында сырын ашып 
түрлендіруімен ақыл-парасатты сенімге 
ие болған адамдарды атауға болады. Осы 
атқарған еңбегінің қорытындысын ғылым-
ның жетістігімен, өлеңмен, өнермен қоғам-
ның дамып жетілуіне өз үлесін қосып отыр-
ғанын және т.с.б мамандық салала рының 
иегерлері адамзатқа жеткізген ең бектері 
Жаратушыдан екенін мойындай еске алуды 
насихаттауымен атқарылатын міндет. 

Қазіргі уақытта Құран аяттары мен 
Пайғамбарымыздың (А.н.ж) хадисте рін 
дұрыс меңгерген адам, Ислам қағидалары-
ның орындалу жүйесін, көзқарастарын 

дұрыс танып, негізсіз қияли пайымдаудан 
аулақ болары анық. Бұл әсіресе «зікір» 
сөзінің мәселесіне қатысты. Ал ақиқатында 
зікір – Аллаһты еске алу деген мағынаны 
білдіреді. Әңгіме қалай үгіттеп, қалай наси-
хатталу да жатыр. Қасиетті Құранда Аллаһ 
Тағала : «Қашан бейбіт болсаңдар, сендерге 
білмегендеріңді үйреткендей Аллаһ ты 
зікір етіңдер» - деген. ( Бақара 2:239 ).

Өмір сүріп жатқан заманның ғылыми 
жетістіктері мен бүкіл әлемдік өркениеттің 
даму процесі түптеп келгенде Жаратушы 
Құдыретінің адамзаттың танымына 
рахымшылықпен берілуі. Мұны әлемнің 
атақты ғалымдары ғылыми түрде  дәлелдеді. 
Қасиетті Құранда Алла Тағала: «Міне 
осы, кім Аллаһтың белгілерін ұлықтаса 
күдіксіз ол жүректің тақуалығынан» - 
дейді.(Хаж 22:32).

 Әр заманның ғылыми жетістігі алдыңғы 
заманнан бөлек болуы, заман талабының 
жетістігі болып, сол жетістігімен, шынайы 
адалдығымен, адамзатқа сипатын жеткізіп, 
түрлендіріп соны Жаратушының атынан 
үйретіп отыруының өзі насихат пен Құдай-
дың құдыретін ғылыми жетістіктің тілімен 
еске алып дәріптеу болып табылады.

Біздің ел Мәшһүр Жүсіп атамыздың 
өткен ғасырдың осындай уақытында айтқан 

болжамының; Еліміз70 жыл Құдайсыздар 
қоғамын және 30 жыл биліктегі ұры-
қарының ықпалындағы заманын басынан 
өткеріп келеді. Өкінішке орай, елдің келе-
шегіне бір мақсатқа біріктіретін идеоло-
гиялық тұжырым да, сенім(дін) де болмай 
тұрғаны әрбір елдің саналы, білімді, көзі 
ашық, көкірегі ояу жанашыр адамының 
ойын мазалайтыны ақиқат. 

Кеңес үкіметінің негізгі үш ірі қатесі 
жүйені құрдымға алып келгенін аңғарамыз;

1-сі. Пайғамбарымыз (А.н.ж) әлемге 
үлгі көрсеткен Жаратушының атынан ел-
дің құрылымын басқаруы, оның орнына 
Партияны қойғаны, Партия адамның 
ойы нан табылған нәрсе болғандықтан 
жеке ұлттардың мақсаттарына идеология 
бұрмаланып, әділділ ортақ тұрғыдан 
ауытқыды. Құран аятында; «Бүгін дінде-
ріңді толық тастырдым және нығме-
тімді тамам дадым. Сондай-ақ сендерге 
Ислам(Бейбіт өмір сенімін) дінін қоштап 
ұнаттым». – деген Құдайдың сөзі жара-
тылған адам заттың ұрпақтары жер бетінде, 
бейбіт өмір сенімін жоғары бағалай ұс-
тауын, барлығы да Жаратушының алдында 
тең дәрежеде деп түсінгеніміз абзал.

2-сі. Партия ның атынан құрылған 
15 мемлекетпен шек теліп, оларды 
біріктіретін жерді Кремль деп көрсетуі. 
Құран Кәрімде: «Сол уақыт та үйді 
(Қағбаны) адам баласы үшін орта лық 
әрі бейбітшілік орны етіп жаса дық». 
-деген сөзі адамзатқа тура жол екенін 
әрбір жер бетіндегі елдер бірігіп әлемдік 
ортақ мәселелердің әділ шешімін тауып, 
пайдасын көруі міндеттелгені айтылған.

3-сі. Әрбір жаратылыстың ақыры болады, 
тек Жаратушының ақыры болмай тынын, 
шексіз екенін адам санасынан шығар мауы 
керек. Адамның еңбегінің ақырғы жемісін 
тек осы дүниемен шектеп, ақыр ғы дүниелік 
түсініктің болмайтынын тұжы рымдауы 
қарапайым(логикасы) түйсі гі бар адамның 
ақылына қонымсызын тұжырымдауы.  

Тұрмағанбет Ізтілеуов атамыз Ленин-
нің идеологиясының қателіктерін байқа-
ғанда, қасындағы досына; «Ленинмен 
дұрыстап сөйлесу керек еді» - деген 
екен, Қазақ халқының болашағына сенімі 
жоғары жүйе құрғысы келген Алаш 
арыстарының мақсаттары  Кеңес үкіметінің 
қате жүйесінен де, діни қараңғы тобырдан 
да бөлек  Тәуелсіз өркениетті Қазақтың 
үкіметін құру армандары болға нын тарихи 
деректерден байқап көріп отырмыз.

«Әр заманның өз ғалымы, әр заман-
ның өзінің құралы болады» - деп 
Пайғам барымыз (А.н.ж) айтқандай, заман 
өзгереді, адамзаттың санасы заман ның 
талабына орай дамып-жетіліп отыруы сол 
ғасырдың негізгі талабы болып табылады. 
Халықты бір Жаратушыға деген сеніммен, 
оның адамзатқа міндеттеген негізгі 
қағидаларын ұстанып, яғни, жер бетінде 
адамдардың, елдер мен халықтардың 
бей біт өмір сүру, тіршілік етіп жатырған 
табиғат тың тепе-теңдігін бұзбай, өз қалау-
ларымен араларындағы келісім арқылы 
тыныштықты сақтау  міндетті парыз екенін 
ұмытпағанымыз жөн.

Егерде осындай біріктіруші мақсат-
тарды әр халық өзі айқындап алып отыра-
тын болса, Құрани Кәрімнің; «Халық-
тың ниетіне (мақсатына) қарап орта-
ла рыңа басшы жібереміз» - деген сөзі, 
халықтың сенімі бір мүддеге және бірігу 
(идеологиясына) мақсаттарына байла-
нысты Жаратушының да халықтың ықыла-
сына лайықты басшы жіберетініне сенім 
білдіруі, әрбір халықтың ел болашағы өз 
қолында ерікті екенін білдіреді.  

Тәуелсіз еліміз жаңаша өмір сүру 
жолы на түскенде ең алдымен ата-баба 
дәстүрін жалғастырып, ұлттық тәрбиеге  
ден қойып, дініміз бен ділімізді қорғауға 
аса мән бере бастады. Әрбір ел өткенін 
жете танып, асыл мұрасын толық игеру 
арқылы өркендейді, тарихын, мәдениетін, 
дінін жетілдіре түседі.

Бүгінде елімізде мемлекет пен діни 
ұйымдар арасындағы өзара қарым-қаты-
насты айқындауға ықпал ететін бірден 
бір мәселе діни  сауаттылық болып сана-

лады. Келешек ұрпақтың рухани тұрғы-
да  бай болуы – қазіргі қоғамдағы ең 
өзекті мәселенің бірі болып отыр. Осыған 
байланысты дін саласында білім беруді 
зерттеу маңызды. Ұлттың бүгіні мен 
келешегі  – білімді жастың қолында. Аны-
ғырақ айтқанда, тарихын терең біле тін, 
ұлттың рухани құндылықтарын бойына 
сіңірген ұрпақ қана ел болашағын қалып-
тас тыра алады. 

Сондықтан да білім беруде жүргізіліп 
отырған жаңа реформаларды жүзеге асыру 
– барлығымыз үшін ортақ іс. Жаңа заман 
жаңа міндеттер мен мақсаттар жүктейді. 
Әлемге танымал мұсылман дінтанушысы 
әл-Ғазали діни білім туралы былай дейді: 
«Пайдалы біліммен шұғылдану бүкіл 
басқа істерге қарағанда әлдеқайда 
жақсы». Бүгінгі таңда жастардың көз 
алдында дін рухани идеяларды таратушы 
және мәдени дәстүрді сақтаушы ретінде 
жоғары дәрежеге ие болып отыр. Қазіргі 
уақытта білім беру мекемелері, мемлекеттік 
органдар алдында қоғам үшін дәстүрлі 
діндердің әлеуетін көтеріп, жастарды 
рухани-тәрбиелікке және отансүйгіштікке 
тәрбиелеу туралы мәселе тұр. Сондықтан 
да, елімізде өзара түсіністік пен дінаралық 
татулықты сақтап,  мемлекеттілікті нығайту 

үшін жас ұрпаққа дәстүрлі діндер, олардың 
рухани құндылықтары, дін ғұламалары 
еңбектері жайлы білуі керек. Дінге деген 
жастардың қызығушылығы бүгінгі күні 
өте жоғары екендігі шындық. Ең бастысы 
жастарымызға дұрыс бағыттағы діни білім 
беру үшін діни сауаттылықтың заман 
талабына сай аса қажеттілігі де сезіледі. 
Сондықтан жастарымыздың қазіргі ғылым 
жетістігімен ұштастырып діни сауатын ашу 
өзекті мәселелерінің бірі болып отыр.

Мемлекеттің діни саясатының да басты 
мақсаты – елімізде діни ахуалдың жайлы 
дамуы мен қоғамдағы тұрақтылықты 
орнықтыру болып табылады. Кез келген 
діннің негізгі мақсаты жақсылық пен 
адамгершілікке тәрбиелеу екендігін ескере 
отырып, діннің тарихын, танымдық, 
дүниетанымдық қырларымен таныстыруды 
да назарда ұстауымыз қажет.

Жаратушымыздың жалпы адамзатқа 
арнап айтқан  Құранды ғылыммен, өмірмен, 
күнделікті тіршілікпен байланыстыра 
оты рып насихаттап, әрбір жас зердесіне 
иланым ды, қонымды етіп жеткізу.  Адамзат 
үшін ең  қауіптісі- саяси-экономикалық, 
әлеуметтік емес, әсілі рухани дағдарыс. 
Жер беті халықтарының бақытты өмірі мен 
тұрақтылығын, қауіпсіздігін нығайтып, 
қоғам дық мақсаттарды іске асыру үшін 
адам затты рухани және материалдық дең-
гейде үйлесімділікпен өркендеуге бағыттау. 

«Ғылым дамығанда Ислам да 
дамиды» Мұхаммед (с.ғ.с). 

«Сана сауықпай адам сауықпайды, 
адам сауықпай қоғам сауықпайды» Әл – 
Фараби бабамыз айтқандай  негізгі мақсат 
– уақыт талабына сай сананы сауықтыру. 

Қазіргі таңда діни тұрғыдағы наси-
хаттардың түрлі – түрлі пікірлерге бөлі ніп 
таралуы жер беті халықтарының тыныш-
тықпен өмір сүруіне кері әсер етуде. 
Дін(сенім) – мемлекеттің негізін құрау-
шы ең маңызды факторының бірі болған-
дықтан, ішкі тұрақтылықтың да кепілі. 
Сондықтан еліміздегі ортақ ауызбіршілік, 
елжандылық, адамзатты сүю, бейбітшілік 
пен тыныштық Ислам дінінің мұраты, ал 
ұлттық қауіпсіздігімізге қатер төндіретін 
жат ағымдардан аулақ болып, жастарды 
Отан сүйгіштікке тәрбиелегеннен ұтпа-
сақ ұтылмасымыз анық. Қоғамның тұтас-
тығын бұзатын - экстремизм, терро ризм, 
радикализм, сепаратизм сияқты  ұғымдар-
дың Ислам дініне қатысы жоқ екендігін, 
осы ағымдардың бірлікке емес бүлікке 
алып баратынын халқымызға және жас-
тарға түсіндіру қажет. Әрбір имандылыққа 
бет бұрған жастарды анадан дарыған тілін 
сақтап, дінін мұрат тұтып, дәстүрін дәріп-
теп, ұлттық құндылықтарын қорғауға 
тәрбиелеу қажет. 

Жаратушы Алла бір деп, мейірбан-
дықты, татулықты, бейбітшілікті жақтай-
тын, қолымен де, тілімен де өзгеге зиянын 
тигізбейтін адамдардың  бәрін ұлтына 
қарамай мұсылман деп қабылдап, Адам 
адамға дос бауыр деп, тыныш қоғамда 
білімді де саналы азамат болып адал өмір 
сүруді үйренеді. 

Бір Жаратушының жер бетіндегі құл-
дарына қалаған ақиқат Ислам жолы - 
(бей бітшілік жолы) тар шеңбердің, әдет 
- ғұрыптың жиынтығы емес, бүкіл адам-
затқа қызмет ететін, әлемдегі халықтарды 
бірлікке шақыратын бағыт - бағдар, темір-
қазық.  Алланың сөзі - Құран - жер бетін-
дегі халықтар мәдениеттерінің арасын 
байланыстырушы, мәдениетті уағыз-
даушы қызметін атқарып, адам баласына 
жат қылықтардың бәріне тиым сала 
отырып, әрбір ұлт-ұлыстарды сыйлауға, 
құрметтеуге, тілі бөлек болса да тілегі 
бір екенін, түрі бөлек болса да жүрегі бір 
екенін, бәрімізді жаратқан бір жаратушы 
екендігін сезінуге шақырады.         

Әрбір адам өз еңбегінің жемісін үлкен 
үмітпен асыға күтетіні тәрізді, Алла 
тағала да өзі жаратқан құлдарының өзіне 
серік қосып, адасып, топ-топқа бөлініп, 
бір мәмілеге келе алмай жүрген дәрменсіз, 
мүшкіл халдерін емес, жан дүниесі 
кемелденген, бір сеніммен бейбіт қоғамда 
өмір сүріп жатқан бақытты жағдайдағы 
құлдарының бейнесін көргісі келеді.

Діни сауатты уақыт талабына сай, 
жастар санасына ұялата алсақ, Уақыт 
талабына сай, жастардың білім аясы кеңіп, 
діни және ұлттық қорғаныш қабатын 
қалыптастырып, көптеген кедергілерге 
қарсы тұруға мүмкіндік туады. Әрине 
мұның бәрі оңай бітетін шаруа емес, 
дегенмен ел болашағының жарқын болуы 
үшін айқын қадамдар болары анық.

Келешек ұрпақтың рухани тұрғыда  бай 
болуы – қазіргі қоғамдағы ең өзекті мәселенің 
бірі болып отыр. Осыған бай ланысты дін 
саласында білім беруді зерттеу маңызды. 
Ұлттың бүгіні мен келешегі  – білімді жастың 
қолында. Анығырақ айтқанда, тарихын терең 
білетін, ұлттың рухани құндылықтарын 
бойына сіңірген ұрпақ қана ел болашағын 
қалыптастыра алады. Сондықтан да білім 
беруде жүргізіліп отырған жаңа реформа-
лар ды жүзеге асыру – барлығымыз үшін 
ортақ іс. Жаңа заман, жаңа міндеттер мен 
мақсаттар жүктейді.

Осындай Жаратушының атынан 
жүйелі, әділетті, сенімі(діні) жоғары қоғам 
құруда кері әсер беретін үш топтағы адам-
дар болуы мүмкін;

1. Сөзі мен ісі екі мақсатты көздейтін 
Әділетсіз басшылық(Әділетсіз Имам) 
қызметіндегі лауазым иесі, сенімсіздігімен, 
жеке мақсатын жоғары бағалаумен қоғамға, 
халыққа өз зиянын келтіреді;

2. Асыра діншіл,(білімсіз діндар) дінді 
орта ғасырлық ереже заңдармен шектеулі 
қабылдап, жеке басының, болмаса танымал 
адамның атынан топ құрып жүретін, заман 
талабына сай ақыл ойымен үйлесімдігін 
таппайтын,заманынан қалыс қалып сені мін 
орнықтыра алмаған, топ құрып бөлектенуші;

3. Өзі ерме,(топас мұсылман) білімі 
мен ой-өрісіне байланысты жетістігі жоқ, 
санасымен жеке мақсатынан аса алмай жүр-
ген шолақ белсенділер тобының мүшесі:

Қоғамның шексіз, мәңгілік дамуына 
кедергі ретінде Шораяқтың Омары атамыз; 
«Түпсіз ой, білімсіз күш, тұрақсыз іс»  - 
деп айтқандай, шолақ ойлау, шектеулі 
мақсат, рухани таяздық әр заманда елдің 
өркениетті, жан-жақты дамуына кесірін 
тигізетін адамдардың болатынын атап 
өткен.

Еліміздің заман талабына сай сенімді 
(діни), өркениетті, мәдениетті, басқа ел-
дерге үлгі көрсететіндей ішкі дінге қатыс-
ты ой-өрістерін жоғарыдағы атап өткен 
лауазымдар жауапкершілігіне лайықты 
атқаратын міндеттерді шынайы сезінетін 
адамдар келмейінше, біздің елдің рухани 
еңсесін көтеруі екіталай болмақ. Абай 
атамыз «Дүниелік бірлік береке бер-
мейді, сен бай болсаң ертең сенен де бай 
біреу шығады, рухани(ортақ идеология) 
бірлік болмай тірлік болмайды» - деп,  
ел рухани мақсатқа бірікпей береке 
таппасын айтқан. Бабаларымыздың 
халықтың біріккен болашағын армандап 
жанашырлықпен айтқан өсиеттерін ескере 
отырып, халқымызға ортақ, адамзатқа 
үлгі боларлық рухани(идеология) бірлікке 
бастайтын кезеңге қадам басар алдында 
тұрғандаймыз. Құранда: «Қай қауым 
болсын, өз жағдайын өзгертпейінше, 
Алла оны өзгертпейді» - дейді. (Рағыт 
сүресі, 11 аят). Негізінде, Дін – ғылым, 
дін – идеология, әрбір теріс түсіндірілген 
идеология адамның санасын улайды. 

Ендеше, жолымызды, мақсатымызды 
айқындап алып елдің болашағына, бабала-
рымыздың қол жеткізе алмаған бірлік 
мұратына, өркениетті, мәдениетті елдердің 
қатарында болуына аянбай адал қызмет 
жасағанымыз абзал болар еді. Сенімі мен 
мақсаты бір тілекпен жұмылған халық ты 
Құдай да қолдайтынына күмән келтірмейміз.

Кешегі өткен Мұқағали ағамыздың да 
өлеңдерінен дінді өте жоғары деңгейде 
түсінгенін аңғарамыз;

Дін – ғылымның анасы,
Дін – ғылымның әкесі.
Ғылым – діннің баласы,
Дін – ғылымның көкесі.
Ғылым да бар, дін де бар,
Қоқыс та бар, гүл де бар.
Қол ұстасып Құдайға,
Ғылым мен дін бірге бар. – өлеңінде 

Сенімсіз(дінсіз) ешқандай ғылымның, 
білімнің көзі ашылмайтынын көрсетеді.
Жаратушымыздың атынан еліміздің 
ертеңіне немқұрайлы қарамайтын, ел 
қаражатын халық үшін адал ұқыпты 
игеретін, жанашырлықпен халықтың 
келешегіне сенімі кәміл мамандар мен 
тұлғалар елге адал қызмет жасайтын 
міндеттерін лайықты жерінде атқаруға 
тиісті. Президентіміз Қ.К.Тоқаев БҰҰ-ның  
Бас Ассамблеясының 78-сессиясында; 
«Құран құқықтық тұрғыда қорғалуы 
тиіс» -деп ұсыныс білдірген болатын. 
Жер беті халықтарының мақсаты жоғары 
деңгейде бейбітшіл, сенімі(діні) ортақ 
орнықты адал тұлғалар ел болашағына 
Құран сөздерін заман талабына сай негізге 
ала отырып қолданыста еңбек жасаған 
уақытта, халық ел билігіне, адамзаттың 
болашағына толықтай сенім білдіретініне 
күмән келтірмейтін болады.Осындай 
амалдар жасалған уақытта Құран құқықтық 
тұрғыда әлем бойынша қолда ныста және 
қорғаныста болатыны анық. 

 Тәуелсіздіктің өзі үлкен жауапкершілік 
екенін және Жаратушының сөзі – бүкіл 
адамзатқа ортақ міндеттер жүктеп, оның 
сұрауы да ортақ екенін ұмытпайық ағайын.

Маратбек нұртайұлы нҰржАнОв
«Ақиқат нұры» қоғамдық бірлестігінің 
төрағасы, Халықаралық құқық қорғау 

орталығы» рқБ-нің қызылорда облысы 
бойынша директоры

"имандылық иірімдері", 
"жаратушының сөзі - бүкіл адамзатқа" 

атты кітаптарының авторы

Кітапхана
Ойпырмай ашудың да қысқаны-

ай... Өзін жұрт алдында әжуа қылатын 
осындай айла тапқан Сағымбайға бір 
ашуланса... осы хаттағы жазуларға 
абайлап қарама ған, дұрыстап 
ойланбаған өзінің аңғал ды ғына екі 
ашуланды. Сосын бірауық соғысқа 
қатынаспай-ақ ранный болып, ақ 
қалпақ киіп отырған үйіндегі жетілік 
шамға да жыны келді... «Қалың қарға 
жығып салып, менің құйрығыма 
тепкілейтін адам болсашы... Шіркін-
ай, аяғымдағы саптама етігім ді өзіне 
шешіп-ақ берер едім... күш алып 
тепкілеуі үшін осыны киші деп...». Ол 
осылай да ойлады, өзіне-өзі кіжініп 
отырып.

«Мына әңгіме ертең-ақ бүкіл 
Ынтымақ ауылына... өз ауылымызды 
да қойшы... «Бірлік» колхозына... одан 
әрі көрші колхоз дарға да тарайды-ау. 
Бір ауылға қыз берген, бір ауылдан 
қыз алған... Әйтеуір, өзін білетіндер, 
өзін білмесе де ауылын білетін дер, ой 
жырқылдайтын болды-ау. Бір-екі қыс 
өтіп, әңгіме ескіргенше ауылдан шық-
пай жататын болдым-ау, масқара-ай!».

Бұл жолы Ержігіттікіне түскен жоқ. 
Өйт кені кешелі-бүгін басынан өткеріп 
келе жатқан оқиғаны естісе, Ержігіттің 
өзеннің екі бетіндегі жартастарды 
жаңғыртып, қарқылдап күлетіні анық 
еді. Өзі ғана күліп қоймай, диірмен ге 
күндіз-түні тынбай қа тынап жатқан-
дарға қанша жырларын кім білсін.

Астындағы қарагерді алпа-салпа 
тер ле тіп, Ақтайдың диірменіне де 
жеткен. Бірақ бұл үйге де түспеді. Неде 
болса өз үйіне жетіп, атының басын 
бір-ақ тартпаққа бекінген ол кешке 
дейін нәр татпай, қарны ның ашқанын 
да, аттың шаршауын да елең-құлаң 
етпеді.

Тасболаттың әйелі таңертең таба 
нан мен бір кесек етті газетке орап: 
– Қайным, қойныңа тығып ал, жолда 
қарның ашады ғой, – дегенде намыс 
қылып алмап еді.

Енді сол қияңқылығына өкінгендей 
бол ды. Алдымен Ескі мектепке 
соғып, Сағымбайдың үйінің терезесін 
қамшысы ның сабымен қағып, сыртқа 
шығарып алмақ болған ашуын да 
кейін ге қалдырды. Ол әрекетін де, 
ана ауыл, мына ауылдағы іші пысып 
жатқан үлкен-кішілерге бір жыл, екі 
жыл күлкі болатынын да анық сезді де 
«Неде болса әуелі ашуымды басып 
алайыншы» деген сабырлы ақылға 
тоқтаған.

Кешкі алакөгімде мал қорасының 
жанында атынан түсе бергені сол еді, 
Жұма бек те іргелес мал қорасын да 
сиырларына шөп салып, күйбең-
деп жүр екен. Бұрылып қарап 
тұрып: – Тентектен тез хабар деген... 
Барғаның нан келгенің жылдам 
болды ғой. Ферма бастық болатын 
дүкіметтеріңді ұмы тып кетіпсің бе, 
шырағым? – дегені.

Сейілбек үндемеді. Дәл осы сөзді 
қата ры, әлде өзінен сәл кіші біреу 
айтса, қолын дағы қамшысымен 
патырлатып сабап тас тауы да кәдік 
еді... Әттең, жасы үлкен. Оның үстіне 
ауылға сыйлы кісі.

Үндемеген күйі атын жетелеп, 
қораға кіргізіп, белдеу ағашқа байлады 
да, аяздап жатқан қарды қарш-қарш 
басып, үйіне қарай жүрді. Бойындағы 
ашу да сол қарш-қарш еткен қар 
секілді. Әттең, сыртқа шы ғару ға 
себеп жоқ. Шама да жоқ. Өзі дел-
сал болып екі күнгі жүрістен әбден-
ақ шар шаған. «Шіркін, тап қазір бір 
бөтелке арақ болса ғой» деп ойлады 
ішінен. «Екі бөтелкесі табылып жатса, 
тіпті қанеки...». Бірақ бұл ойы да 
фермабастық болудан гөрі орындалуы 
қиындау бөстекі арман еді...

Рәштің атына жазылған хат екі күн 
жол жүрді. «Жолдан мен бере кетейін» 
деп пош ташыдан алып, қалтасына 
салған Мұса деген кісі жол-жөнекей 
бір үйден жүгері нанмен шай ішіп, 
екі үйден айран қатқан көже ішіп, 
арада бір қонып алғанда, қалта сын-

да жүрген хат әлденеше бүктелді, 
умаж далды. Тіпті, бір үйде сол хат 
Мұсаның қалтасынан түсіп те қалып, 
«Сізден қалған болуы керек» деп 
соңынан әлгі үйдің баласы қуып-жетіп 
берген кезі де болған. Дегенмен, хат 
ақыры жетер жеріне жетті-ау. «Мұса 
жәкем беріп жіберіп еді» деп ертең-
гілік қоңқақ мұрын қара бала хатты 
әкеліп, қазанға су жылытып жатқан 
Рәштің келін шегі Бейбіттің қолына 
ұстатқанда, Рәш төрде төсекте жатқан-
ды. Бірде мал доғ дыр ға, бірде адам 
доғдырға көрінгенде, әуелі сарып деген 
кесел деп еді, кейіннен безгектің бір 
түрі екен деп шешті. Олардың берген 
дәрілері де шипа болмай-ақ қой ғаны. 
Доғдыр деп аттарын дардай етіп жүр-
гендері де, ауыл фельдшері, Қазалы 
тех никумын тәмамдаған мал дәрігері 
дәрежесіндегі біреулер-тін.

Аудандық ауруханаға кетпек болып, 
түйініп, киініп отырғанда мынадай қар 
жауып кетіп, жол қатынасының үзіліп 
қалғаны.

Қанша айдан бері ауру бағып, 
шаршап жүрген Бейбіт әуелі хатқа 
аса мән бергісі де келмей, умаждай 
ұстаған. Пешке толтырып отын салып, 

ол отыны гүрілдеп жанған кезде қолдан 
істелген ағаш орындыққа оты ра беріп, 
қолындағы хаты есіне түсіп, үңіліп 
қарағаны.

– Ұйбай-ау, мына хат саған әйелден 
келіпті ғой, – деді Бейбіт «Гүлайна» 
деген жазуды аңдаған кезде ернін 
бір сылп еткізіп. Тағы да Қазалыдан 
жазыпты, – деді таңданып.

Өзін ауру меңдеп, қарадай енті гіп 
жат қан Рәштің бұл сөздердің ешқай-
сысына да мән берер халі жоқ-тын.

Бейбіт хаттың аман-саулықпен 
бастал ған тұстарын сабырмен-
ақ оқыған, тіпті ғашықтықтың от-
жалынына оранған сөй лем дерге де 
шыдап баққан. «Өзіңнен туған Ғаламат 
деген бала қазір біржарым жас та» 
деген жерде шыдай алмады.

– Әй, сенің Қазалыда әйелің, одан 
туған Ғаламат деген балаң бар екен 

ғой, – деді төсекте бетін іргеге беріп, 
ыңқылдап жатқан күйеуіне. Рәш 
үндеген жоқ. Бірақ жүзін әйеліне қарай 
бұрды.

– Сол әйеліңе «қаракөлден ішік 
тіккізіп беремін» депсің ғой.

– Қайдағы әйел? Қайдағы бала? – 
деді Рәш ентігіп.

– Е, мына хатты оқы. Шынымен 
ұмытып қалсаң, есіңе түсер.

Келіншегі лақтырып тастаған хат 
Рәштің көрпесінің үстіне түсті. Бірақ 
Рәш хатты ұстаған жоқ.

– Мен қарық болыппын да, сол 
әйелің қаракөл ішік кие алмай қалыпты 
ғой.Ойбай-ау, сен Жаңақорғанның 
ауруханасын қайтесің? Қазалыға 
тарт! Шығыс жағы әктеліп, батыс 
жағы әктелмеген тамға үш түнесең, 
жазылмаған нең қалады?

Рәш енді ашуланды.
– Ішігің не сенің?
– Оны келген хаттан оқы.
– Әктелмеген тамың қайдағы там?
– Қазалыдағы келіншегің ғой бәрін 

айтып отырған.
Рәш жан-жағын қармана бергенде, 

қолына іліккені дәріден босаған бір 
бөтел ке еді. Енді соны келіншегіне 

сермей бе рейін деп, кеудесін көтере 
бергенде, басы жастыққа сылқ 
құлағаны...

Сағымбай бұл әңгімелерді көп 
ұзамай-ақ есітті. Ана ауылдың да, 
мына ауылдың да айтып жүргендері 
өзі жазған хаттардың әлегі екенін 
біліп, әсіресе Сейілбектің әуре-сарсаң 
сапарына қыбы қанған. Үйін де жалғыз 
өзі отырып, жынды адамдай кең кіл-
деп күлген. Бірақ өзінің кесірінен Рәш 
құрдасының өлім аузынан қалғанына 
қысылды. Айтушылар сол оқиғаны 
баян да ған тұста қызарақтап отырды. 
Өкінді де.

Арада әлденеше күн өткенде Ескі 
кең се ауылында тұратын Темірбек 
деген ақса қал дүние салды да, 
қырғызалылардың бас жақ пен аяқ 
жақтағы үлкен-кішілері түгел сонда 
жиналды.

Ескі мектептегілер де бір қауым 
ел болып, көңіл айтуға барған кезде, 
көрісуге қа тар тұрғандардың ішінде 
Сейілбек те бар екен. Сағымбай 
да өзгелер қатарлы Сейілбекпен 
құшақтаса бергенде, Сейіл бек 
келісаптың басындай жұдырығымен 
мұ ның ішіне екі түйгені.

– Көрге мына шалмен қоса 
түсірейін бе, аузыңды...

Аюдай денелі Сейілбек, бітімі нәзік 
Сағымбайды көрге түсірмесе де жерге 
сұлатып салардай қайраты бар-ды. 
Соны білетін Сағымбай жуаси сөйлеп: 
– Шалмен бірге жатқаннан мен қор 
болмаспын, бірақ өзіңмен дұшпандай 
ойнап, достай табысып, құшақтасып 
тұратын құрдасыңнан айрылып, 
аспанға қарап ұлып қаласың ғой. 
Сонда шын сорлайтын сен боласың-ау. 
«Сағымбайым керек болып жатыр... 
Ауыл арасына хат жазатын да ешкім 
қалмаған екен...» деп көрді қайта 
қаздырып, шалдан оңбай таяқ жейсің 
ғой. Осыны бір ойладың ба? – деді 
толқып әрі күліп сөйлеп.

«Денелі жандардың жүрегі жылы 
болады» деген сөз тап рас екен-ау. 
Сейілбек өкіріп жылап жібергені.

Сосын Сағымбайды қайта 
құшақтады. Былайғы жұрт ойлады 
«Сейілбек Темірбек шалдың өліміне 
жылап тұр екен» деп... Құр дасының 
неге жылап тұрғанын Са ғым бай 
ғана іштей білді. Білгендіктен өзі де 
көзіне жас алып кемсеңдеп қалды. 
Бірақ сөйтіп тұрып-ақ болмысындағы 
азды-көпті жағымсыздығына бағып... 
«Сейілбек екеу міз қосылып осынша 
жылағанда Темірбек атамыздың да 
риза болмайтын не жөні бар» деп 
ойлады.

Ауданның таулы өлкесіне қалың 
қар түскелі бері аудандық партия 
комитетінің екі рет бюросы болып 
өткен. Бірінші бюрода малдың қысқы 
қамы жайлы мәселе қаралғанда 
«қалың қардың жауатынын алдын-ала 
біліп, бар малын сыр бойына түсі ріп, 
аман сақтап отырғаны үшін «Қазақ-
с танның 30 жылдығы» атындағы 
колхоздың басқармасы Исабай 
Үсенбаевқа алғыс айтылды да, екінші 
бюрода аудан халқының әлеуметтік 
жағдайы қаралып, «Жарығы жоқ, 
радиосы жоқ, рациясы істен шығып, 
Со вет өкіметінен бөлек өмір кешіп, 
бас қар ған колхозының әлеуметтік 
тұрғыдан артта қалып отырғаны үшін» 
деп Исабай Үсенбаевқа қатаң сөгіс 
жарияланды.

Сын айтушылардың соңын ала 
сөйлеген Исабай аудандағы бірнеше 
колхозды, ме кеме, мектептерді өз 
ауылдастарының басқарып отырғанын 
арқаланып: – Жолдас бірінші хатшы, 
біздің колхоз қанша артта қалса да, 
колхоздарға басқарма із де сеңіздер 
бізден аласыздар. Мектептерге 
директор іздесеңіздер, мекемелерге 
басшы іздесеңіздер бізден табасыздар. 
Осы отырғандардың ішінде 
фермабастық тар ды да бізден іздеп, 
мазамызды алып жүрген жолдастар 
бар. Әділіне келсеңіздер біздің 
колхозға, аудан шаруашылықтарына, 
мектептер мен мекемелерге сапалы, 
басшы кадрлар әзірлеп бергені 
үшін тағы бір үлкен алғыс тиесілі 
еді, соны қимадыңыздар. Осыған 
өкпелімін. Өзгесі дұрыс. Кемшілік-
те ріміз ді мойындаймыз, – дегенде 
бюро мүшелері жарыла күліпті. Бір 
шетте отыр ған «Бірлік» колхозының 
басқармасы Тасболат Жанпейісов 
жуырда ғана өзіне келіп кеткен 
Сейілбек Бұхарбаевты есіне түсіріп, 
күлкісін тия алмаған соң, өзгелер ден 
қысылғанынан дәлізге шығып кетіпті.

Бюроны басқарып отырған 
аудандық атқару комитетінің төрағасы 
Зұлпықар Мұса ханов та іс үстінде 
қатал болып көрін гені мен заты ақкөңіл 
кісі еді, ол да еріксіз мырс-мырс 
күліп, бюро тарқай бергенде Исабай 
Үсенбаевтың арқасынан қағыпты. – 
Осы уәжіңіз үшін де бір алғыс сізге тие-
сілі! – деп.

Бұл Жаңақорған аудандық 
партия ко митетінің соғыстан кейінгі 
тарихындағы соңы күлкімен біткен 
бірінші бюросы екен...

Қар астындағы ауыл
(әңгіме)

тынымбай нҰрМАғАМБЕтОв

(Соңы. Басы өткен номерлерде)

Ұлттық қордың инвестициялық кірісіндегі 
валюталық бөлігінің 50%-ы жыл сайын 
еліміздің азаматы болып есептелетін, 2006 
жылы және одан кейін туған балаларға 
теңдей бөлініп берілетін «Ұлттық қор – 
балаларға» бағдарламасы екінші жыл іске 
асырылуда. 2006-2007 жылдары туған, 2024-
2025 жылдары 18 жасқа толған/толатын жас 
қазақстандықтардың«БЖЗҚ» АҚ-да (бұдан әрі 
– Қор, БЖЗҚ) ашылған нысаналы жинақтау 
шоттарына (НЖШ) нысаналы жинақтар (НЖ) 
есептелді. Олар бұл қаражатты тұрғын үй 
жағдайларын жақсарту және (немесе) білім 
беру ақысын төлеу үшін пайдалана алады.

Қорға Бағдарламаға қатысушылардың 
заңды өкілдерінен электрондық үкіметтің 
интернет-ресурстарында (EGOV Mobile 
сайты мен ұялы қосымшасында) 2006-2007 
жылдары туған балаларына есептелген НЖ 
туралы ақпараттың болмауы мәселесіне 
қатысты өтініштердің жиі түсуіне орай, БЖЗҚ 
кәмелетке толған немесе 18 жасқа 2025 жылы 
толатын азаматтар өздерінің НЖ туралы 
ақпаратты Қордың немесе электрондық 
үкіметтің интернет-ресурсындағыжеке кабинеті 
арқылы өз бетінше алуы тиіс екенін ескертеді.
Осылайша, БЖЗҚ қазақстандық заңнамаға 
сәйкес нысаналы жинақтардың қалдықтары 
мен қозғалысы туралы мәліметтерді қоса 
алғанда, НЖ алушыларға қатысты ақпараттың 
құпиялылығына кепілдік береді. 

НЖ төлемі мен оларды тұрғын үй 
жағдайларын жақсарту және/немесе білім 
алуға ақы төлеу мақсатында пайдалану тәртібі:

- Қазақстан Республикасы Үкіметінің 2024 
жылғы 18 қаңтардағы №16 қаулысымен 
бекітілген Нысаналы талаптарды, нысаналы 
жинақтарды және нысаналы жинақ 
төлемдерін қалыптастыру мен есепке алу, 
сондай-ақ нысаналы талаптарды есепке 
жазуқағидаларында; 

- Қазақстан Республикасы Өнеркәсіп 
және құрылыс министрінің 2024 жылғы 26 
ақпандағы №76 бұйрығымен бекітілген 
Қазақстан Рес публикасының заңнамасына 
сәйкес тұрғын үй жағдайларын жақсарту 
мақсатында Бірыңғай жинақтаушы зейнетақы 
қорынан нысаналы жинақ төлемдерін 
пайдалану қағидаларында; 

- Қазақстан Республикасы Ғылым және 
жоғары білім министрінің 2024 жылғы 7 ақ-
пандағы № 51 және Қазақстан Республикасы 
Білім Министрінің 2024 жылғы 12 ақпандағы 
бірлескен бұйрығымен бекітілген Қазақстан 
Республикасының заңнамасына сәйкес 
білім беру ақысын төлеу мақсатында 
Бірың ғай жинақтаушы зейнетақы қорынан 

нысаналы жинақтар төлемдерін пайдалану 
қағидаларында көзделген.

НЖ пайдаланудың қадамдық алгоритмі 
мынадай сипатқа ие:

• 18 жасқа толған НЖ алушы БЖЗҚ 
немесе электрондық үкіметтің интернет-
ресурстарында, сондай-ақ БЖЗҚ бөлімшесіне 
жүгіну арқылы өзінің НЖ сомасын дербес 
тексере алады. 

Қосымша мәлімет ретінде, 2023 жылы 
барлық НЖ алушыларына 100,52 АҚШ 
доллары, 2024 жылы – 129,38 АҚШ доллары 
есептелгенін хабарлаймыз. 2006 жылы 
туған азаматтарды қоспағанда, 2023 жылы 

Ұлттық қордан алғашқы қаражат есептелген 
балаларға ағымдағы жылы 3,04 АҚШ доллары 
мөлшерінде инвестициялық кіріс есептелді. 
Нәтижесінде, 2006 жылы туған баланың 
нысаналы жинағы100,52 АҚШ долларына 
тең болса, 2007 жылы туған баланың НЖШ-да 
232,94  АҚШ доллары жинақталды.

• НЖ алушы (не оның заңды өкілі) уәкілетті 
оператордың (УО) интернет-ресурсы арқылы 
УО-ға жүгінеді, НЖ алушының атына АҚШ 
долларымен банк шотын ашады, НЖ төлеміне 
онлайн-өтініш береді.

• УО төлемге өтініш қаралғаннан және 
мақұлданғаннан кейін 2 жұмыс күні ішінде 
төлемге өтініштің тіркелгені туралы БЖЗҚ-ға 
электрондық хабарлама жібереді.

• БЖЗҚ УО-дан электрондық хабарламаны 
алған күннен бастап 5 жұмыс күні ішінде УО-ға 
өтініште көрсетілген Нж төлемінің сомасынНЖ 
алушының атына АҚШ долларында ашылған 
банк шотына одан әрі есептеу үшін аударады 
не себебін көрсете отырып, аударудан бас 
тартатыны туралы хабарлайды. 

• НЖ алушы немесе оның заңды өкілі НЖ 
сомасы банк шотына түскен күннен бастап 
45 жұмыс күні ішінде УО-ға НЖ төлемдерінің 
нысаналы пайдаланылуын растайтын 
құжаттарды ұсынады. 

• УО НЖ алушы құжаттарды ұсынған күннен 
бастап 10 жұмыс күні ішінде оларды тексеріп, 
Нж төлемдерін олардың нысаналы мақсаты 
бойынша аударады.

• НЖ алушы (немесе оның заңды өкілі) 
құжаттарды 45 жұмыс күні ішінде ұсынбаған 
жағдайда, УО-дағы НЖ төлемінің сомасы 
БЖЗҚ-ға қайтарылады.

Естеріңізге сала кетейік, нысаналы жинақтар 
БЖЗҚ-дағы нысаналы жинақтау шотында АҚШ 
долларымен 10 жыл бойына сақталуы мүмкін. 
Егер осы мерзім ішінде азамат өзіне тиесілі 
қаражатты пайдаланбаса, бұл сома БЖЗҚ-да 
алушының атына автоматты түрде ашылатын 
ерікті зейнетақы жарналарын (ЕЗЖ) есепке 
алатын жеке зейнетақы шотына аударылады. 
Қаражат ҚР Ұлттық банкінің аударым 
күніндегі ресми бағамы бойынша теңгемен 
есептеледі. Ерікті зейнетақы жинақтарын 
пайдалану шарттары мен тәртібі ҚР зейнетақы 
заңнамасында көзделген.

тиесілі қаржысын өз бетінше тексере алады

2025 жылғы 1 ақпандағы жағдай бойынша 
«Ұлттық қор – балаларға» бағдарламасын 
іске асырудың 12 айы ішінде «БЖЗҚ» АҚ 
шамамен 6,30 млн. АҚШ долларына 62 
697 өтініш орындады (өтініш берушілердің 
банктік шоттарына есептеу үшін уәкілетті 
операторларға аударылды). Оның ішінде 
тұрғын үй жағдайларын жақсарту 
мақсатында 3,63 млн. астамАҚШ долларына 
36 119 өтініш, білім алу ақысын төлеу үшін 
шамамен 2,67 млн. АҚШ долларына 26 578 
өтініш орындады. Есіңізде болсын! Нысаналы 
жинақтарды алушы нысаналы жинақ сомасын 
бірақ немесе бөліп пайдалануға құқылы, 
соманың пайдаланылмаған қалдығы нысаналы 
жинақтау шотында (НЖШ)қалады.

Нысаналы жинақтарды тұрғын үй 
жағдайларын жақсарту және (немесе) білім 
алу ақысын төлеу үшін пайдалануға қатысты 
уәкілетті операторлар, өңірлер және қосалқы 
мақсаттар бөлінісіндегі толық ақпаратпен enpf.
kz сайтында танысуға болады.

МЕМЛЕКЕТТІК 
ҚЫЗМЕТШІ ӘДЕБІ

Мемлекеттік қызметті атқаратын әр адам өз 
жұмысының маңыздылығын сезіне отырып, өз елінің 
патриоты болуы қажет. Мемлекеттік қызметкер 
имиджіне  қойылатын негізгі талаптар Қазақстан 
Республикасы мемлекеттік қызметшілерінің Әдеп 
кодексінде анықталған: «Мемлекеттік қызмет атқару 
қоғам мен мемлекет тарапынан ерекше сенім білдіру 
болып табылады және мемлекеттік қызметшілердің 
адамгершілігіне және моральдық-этикалық бейнесіне 
жоғары талаптар қояды». 

Қазіргі таңда әдепке үлкен мән беріліп 
отыр. Қазақстан Республикасы мемлекеттік 
қызметшілерінің әдеп кодексі мемлекеттік 
қызметшілердің қызметтік әдебінің стандарттарын 
белгілейді және қоғамның мемлекеттік органдарға 
деген сенімін нығайтуға, мемлекеттік қызметте 
өзара қарым-қатынастың жоғары мәдениетін және 
парасаттылық атмосферасын қалыптастыруға, 
сондай-ақ мемлекеттік қызметшілердің әдепсіз мінез-
құлық жағдайларының алдын алуға бағытталған.

Мемлекеттік қызметкерге қойылатын негізгі 
талаптар сауаттылық, құзырлық, кәсібилік 
жәнеоған моральдық-этикалық талап та қосылады. 
Мемлекеттік қызметке тағайындауда үміткердің тек 
біліміне немесе Қазақстан Республикасы заңдарын 
білу деңгейіне қарамай, сонымен қатар оның 
шынайылығын, қағида ұстауын, қарапайымдылығын 
ескеру қажет.

Сондай-ақ, мемлекеттік қызметкер азаматтардың 
өтініштерімен жұмыс жасай білуі қажет. Олардың 
мәселелеріне тереңірек үңіліп, олардың шешілуіне 
өз өкілеттігі шеңберінде бар күш жігерін салуы керек.

Мемлекеттік қызметшілер әріптестермен өзара 
қарым-қатынаста, ұжымда сөз сөйлеуде сыпайылық 
пен әдептілікті ұстану қажет.

«Тәртіпке бағынған құл болмайды», деп 
Б.Момышұлы айтқандай, шын мәнінде тәртіп орнаған 
жерде істің алға басатыны сөзсіз. 

Кез-келген еңбек ұжымында қызметкерлердің 
бір-бірімен қарым-қатынасы және онда моральды-
психологиялық ахуал жақсы болған уақытта ғана 
бастаған іс  тиісті нәтижесін береді. 

ж.БЕРДИЕвА 
Қызылорда облысы бойынша  

Қазынашылық департаменті 
басшысының орынбасары

Әдеп жөніндегі уәкілі

Қызылорда қаласының сол 
жағалауындағы жаңа қала күн 
санап көркейіп келеді. Қазіргі 
таңда бұл аумақта әлеуметтік 
және спорттық инфрақұрылым 
қарқынды дамып, халық 
игілігіне заманауи нысандар 
берілуде. Солардың қатарында 
«Оқушылар сарайы» мен 
«Үстел теннисі» орталығы 
бар. Бұл нысандар жастардың 
білім алуы мен спортқа деген 
қызығушылығын арттырып, 
жаңа мүмкіндіктерге жол ашуда.

Соңғы жылдары Қызылорда қаласы 
серпінді дамып, жаңа ғимараттар 
мен әлеуметтік нысандардың қатары 
көбеюде.Әсіресе, сол жағалаудағы жаңа 
қала тұрғындардың қажеттіліктеріне 
сай заманауи кешендермен толығуда. 
Соның ішінде 2024 жылы ашылған 
«Оқушылар сарайы» мен «Үстел 
теннисі» орталығы ерекше маңызға ие.

оқушылар сарайына 
өтініш көп...

2024 жылдың 1 қазанында аймақ 
басшысының қолдауымен және 
«ҚазГерМұнай» компаниясының демеу-
шілігімен 350 орындық «Оқушылар 
сарайы» пайдалануға берілді. Жалпы 
ауданы 3 мың шаршы метрді құрайтын 
бұл кешенде 30-дан астам үйірме 
жұмыс істейді. Үйірмелердің негізгі 
бағыты – IT, жаратылыстану және 
көркем-шығармашылық салалары.

Қазіргі таңда 500-ге жуық оқушы түрлі 
үйірмелерге қатысып, өз таланттарын 
шыңдауда. Кешенде зерттеуші, 
сарап шы, модератор санатындағы 
білікті педагогтер қызмет атқарады. 
Оқушылардың бос уақытын тиімді 
өткізуіне барлық жағдай жасалған.

Орталықтың міндетін қоса 
атқарушы Қаракөз Мағжан Қанатұлы:

– “Қосымша білім беру ұйым-
дарының негізгі міндеті – оқушы-
лардың бос уақытын тиімді ұйым-
дастыру. Ал біздің «Оқушылар 

сарайы» осы мақсатта жұмыс істеп, 
балалардың ғылымға, білімге деген 
сүйіспеншілігін арттыруға бар күшін 
салуда. Біз қазірдің өзінде көптеген 
жетістіктерге қол жеткіздік. Мысалы, 
14 ақпан күні «Roboday» жарысын 

ұйымдастырып, жоғары деңгейде 
өткіздік. Сонымен қатар жақында іске 
қосылған «Fly Orda» дрон үйірмесінің 
қатысушылары Алматыда өткен 
республикалық жарыстан арнайы 
сертификаттармен оралды” – дейді.

«Оқушылар сарайына» сайт арқылы 
өтініш беруге болады. Бүгінде 786 
өтініш түскен, оның ішінде 506 оқушы 
үйірмелерге қабылданды.

80-нен асса да
теннис ойнайды

Қазан айында Қызылорда қала-
сының сол жағалауында халықаралық 
стандарттарға сай салынған «Үстел 
теннисі» орталығы ашылды. Орталықта 
16 теннис үстелі және 350 орындық 
трибуна бар. Бір мезетте 32 спортшы 
жаттыға алады.

– «Теннис спорт түрлері бойынша 
балалар-жасөспірімдер спорт 
мектебі» коммуналдық мемлекеттік 
мекемесінің директоры Нұрмахан 
Қанат Мұратбекұлының айтуынша, 
бүгінде 200-ге жуық жасөспірім 

кәсіби жаттықтырушылардың 
көмегімен спортпен айналысуда. 
жыл басынан бері жасөспірімдер 
және әуесқойлар арасында 4 ірі 
жарыс ұйымдастырылды.

Жас ерекшелігіне шектеу жоқ  ор-
талық 6-8 жас аралығындағы бала-
ларды қабылдайды. Сондай-ақ, мұнда 
83 жастағы қария да тұрақты түрде 
ойнап, жаттығуда. Спортсүйер қауым 

кешкі сағат 19:00-ден бастап ақылы 
негізде қызметті пайдалана алады.

Нұрмахан Қанат Мұратбекұлы:
– “Қызылордада үстел теннисі 

спортына қызығушылық жоғары. 
Бұл орталық жастардың спортқа 
деген сүйіспеншілігін арттырумен 
қатар, халықаралық деңгейдегі 
спортшыларды дайындауға мүм-
кіндік береді. Біз алдағы уақытта 
оқушыларымызды республикалық 
және халықаралық турнирлерге 
қатыстыруды жоспарлап отырмыз” 
– деп атап өтті.

Орталықтың құрылысына облыстық 
бюджеттен 2,5 млрд теңге бөлінді, 
ал «Samruk Kazyna Trust» қоры 900 
млн теңге қаржылай қолдау көрсетті. 
Кешенде теннис залынан бөлек, 
жаттығу залы, әкімшілік бөлмелер 
және басқа да қажетті инфрақұрылым 
қарастырылған.

Қызылорда қаласының сол жаға-
лауында бой көтерген «Оқушылар 
сарайы» мен «Үстел теннисі» орталығы 
– өңірде білім мен спортты дамытуға 
бағытталған маңызды нысандар. 
Балалардың шығармашылық қабі-
леттерін шыңдауға және спорттық 
дағдыларын дамытуға барлық жағдай 
жасалған.Қаланың қарқынды дамуы 
мен жаңа әлеуметтік нысандардың 
салынуы Қызылорданың заманауи 
шаһарға айналып келе жатқанын 
көр сетеді. Бұл жобалар жастардың 
болашағына салынған инвестиция 
болып, олардың жан-жақты дамуына 
үлкен мүмкіндік сыйлап отыр.

Фарида ЕРТУҒАНҚЫЗЫ

біреулер қызметтен кетіп, 
біреулер келіп жатыр...

Қала әкімдігінде болып өткен актив жиынында қала әкімі Нұржан Ахатов 
Қызылорда қаласының тұрғын үй-коммуналдық шаруашылығы, жолаушылар 
көлігі және автомобиль жолдары бөліміне тағайындалған жаңа басшысын 
таныстырды. Қала әкімінің өкімімен Жүсіп Мақсат Өмірбекұлы аталған бөлімнің 
басшысы қызметіне тағайындалды. Қала әкімі Мақсат Өмірбекұлының жоғары 

біліктілігі мен тәжірибесі туралы 
айтып, оның жауапкершілігі 
мен кәсіби деңгейі өте жоғары 
екенін атап өтті. Қала әкімі оған 
өз міндеттерін тиімді әрі кәсіби 
деңгейде атқаруға сенім білдірді.

Мақсат Өмірбекұлы 1983 
жылы Қызылорда облысында 
дүниеге келген, жоғары 
білімді, Қазақ мемлекеттік заң 
академиясын және Алматы 
қаласындағы М.Тынышпаев 
атындағы Қазақ көлік және 
коммуникациялар академиясын 
тәмамдаған. Еңбек жолында 
2005-2021 жылдары темір жол 
саласында түрлі жауапты 
қызметтер атқарып, 2022 
жылдан бастап Қызылорда 
қаласындағы бірқатар маңызды 
мекемелерде директор болған.

Ал бұған дейін осы салада 
жетекшілік еткен Әбсұлтанов Мұрат Байғабылұлы Қазалы ауданы әкімінің 
орынбасары қызметіне ауысуына байланысты қызметінен босатылды. 
Қала әкімі Мұрат Байғабылұлына шаһардың дамуына қосқан елеулі үлесі 
үшін Қызылорда қаласының ең жоғары марапаты – «Құрмет» грамотасын 
табыстады. 

Қала әкімінің келесі таныстырған 
тағайындауы – «Жасыл Қызыл-
орда» мекемесінің жаңа дирек-
торы Айбол Базарбайұлы 
Айдарбеков. Айбол Базарбайұлы 
1978 жылы Қызылорда қаласын-
да дүниеге келген. Ол 1999 
жылы Қызылорда мемлекеттік 
университетін тәмамдаған. 
Еңбек жолында түрлі қызмет-
тер де, оның ішінде Қызыл орда 
облысының кеден басқарма-
сында инспектор, жеке кәсіп-
орын дарда машинист, инженер, 
орман және жануарлар дүниесін 
қорғау мекемесінде инспектор 
қызметін атқарған. 2024 жылдан 
бастап «Жасыл Қызылорда» 
мекемесінде бөлім басшысы 
және басшының орынбасары 
қызметтерін атқарып келді.

Қала әкімі жаңа директорға 
қаланы көгалдандыру жұмыстарын 

жүйелі түрде жүргізу және осы саладағы жұмыстарды жақсарту бағытында 
нақты тапсырмалар берді. Сонымен қатар қала әкімі Мемлекет басшысының 
2025 жылды «Жұмысшы мамандықтары жылы» деп жариялағанын және 
жұмысшы мамандықтарының маңыздылығын арттыруға бағытталған 
бастаманы ерекше атап өтті. Қала әкімі адал және тиянақты еңбегімен 
жетістікке жеткен адамдардың әрқашан құрметке лайық екенін атап айтты.

Актив отырысы барысында Қызылорда қаласының әкімдігінде 30 жылдан 
аса уақыт инженер болып жұмыс істеген Бауыржан Оспанов пен 20 жыл 
шаруашылық қызметкері болған Бағила Балымбетованың зейнетке шығуына 
байланысты оларға алғыс айтып, Қызылорда қаласының ең жоғары марапаты 
– «Құрмет» грамоталарымен марапаттады.

Қалалық мәслихат төрағасы Ибадулла Құттықожаев, облыстық ардагерлер 
кеңесінің төрағасы Серік Дүйсенбаев және қалалық ардагерлер кеңесінің 
төрағасы Шәкизат Төребаев жаңадан тағайындалған азаматтарға және 
зейнетке шыққан еңбек ардагерлеріне ізгі тілектерін білдірді.

Бұл тағайындаулар мен марапаттар қаланың коммуналдық қызметтерінің 
сапасын жақсартуға, көгалдандыру жұмыстарын жүйелеуге, сондай-ақ жұмыс шы 
мамандықтарын қолдауға бағытталған маңызды қадамдар болып табылады.

СОЛ жАғАЛАудАғЫ 
СеРпіНді ҚұРЫЛЫС 
жәНе жАңА НЫСАНдАР

Қаланың дамуына бағытталған 
маңызды шешімдер

Қызылорда қалалық мәслихатының төрағасы И.Құттықожаевтың 
төрағалығымен қалалық мәслихаттың кезектен тыс 34-сессиясы өтті. Сессияға 
қала әкімі Н.Ахатов және қалалық әкімдіктің басқа да жауапты тұлғалары, 
құқық қорғау органдарының, мекемелер мен бөлімдердің басшылары, ауылдық 
округтердің әкімдері, қоғамдық ұйымдар мен БАҚ өкілдері қатысты.

Сессияда қала бюджетіне өзгерістер енгізу қаралды. 2025-2027 жылдарға 
арналған қала бюджетіне өзгерістер енгізу арқылы қосымша 7 млрд. теңге 
коммуналдық шаруашылық саласына бағытталды. Бұл қаражат Сырдария 
өзенінің сол жағалауында жаңа тұрғын үйлер салуға, инженерлік желілерді 
жүргізуге, ауылдық округтерде жолдарды жөндеуге, электр желілерін 
салуға және жаңартуға, сумен жабдықтау және кәріз жүйелерін жақсартуға, 
газ құбырларын тартуға, қоқыс контейнерлерін орнатуға, көшелерді 
жарықтандыруға және көгалдандыруға, жол белгілерін орнатуға және 
жолдарды жөндеуге бағытталады.

Сондай-ақ жекелеген санаттағы азаматтарға жеңілдіктер беру мәселесі 
қайта қаралып, тиісті өзгерістер енгізілді. Қызылорда облыстық ономастикалық 
комиссиясының қарауына Белкөл кенті мен Талсуат ауылдық округіндегі 
ескірген атауларды өзгерту туралы ұсыныстар енгізілді. Қала жерлерін 
аймақтарға бөлу жобасы және 2025-2029 жылдарға арналған жайылымдарды 
басқару жоспары бекітілді.

Сессия барысында қалалық экономика және қаржы бөлімінің басшысы 
Г.Баймаханова, жұмыспен қамту және әлеуметтік бағдарламалар бөлімінің 
басшысы К.Құрақбаева, мәдениет және тілдерді дамыту бөлімінің басшысы 
Ж.Тажмаханов, ауылшаруашылығы және жер қатынастары бөлімінің басшысы 
М.Әжібеков баяндама жасап, депутаттардың сұрақтарына жауап берді.

Депутаттар тарапынан көше атауларын өзгерту кезінде жергілікті тарихты 
ескеру және ескерусіз қалған тұлғаларды назарға алу, жастар театрын 
реконструкциялау жобасын қолдау және кітапханалардың материалдық-техни-
калық базасын нығайту, көгалдандыру жұмыстарын уақытылы ұйымдастыру, 
шеткі аймақтар мен елді мекендерде жолдар салу, Досан елді мекенінің электр 
желілерін жаңарту және Қарауылтөбе ауылдық округіндегі жайылымдық 
жерлер мәселесін шешу, Мерей, Ақмешіт тұрғын аудандарындағы су мәселесін 
шешу, ыстық сумен қамтамасыз ету және тұрғын үйлерді жаңғырту жұмыстарын 
үйлестіру, Тасбөгет, Белкөл кентіндегі тұрғын үйлердің шатырын жөндеу және 
көше атауларының бірізділігін қамтамасыз ету мәселелері көтерілді.

Депутаттардың ұсыныстары бойынша Тасбөгет кентінің санитарлық тазалығын 
жақсарту және көшелерді жарықтандыру, Талсуат ауылдық округінде жаяу 
жүргіншілер жолын салу және жарықтандыру, саяжайлардың инфрақұрылымын 
жақсарту (жобалық сметалық құжаттамаларын жасау), кәріз желілерін жаңғырту, 
көшелерді жарықтандыру, Қарауылтөбе ауылдық округінің электр желілерін 
реконструкциялау, Белкөл кентіндегі көшелерді жөндеу және жарықтандыру, Арай 
мөлтек ауданында көшелерді жарықтандыру жобалары қолдау тапты.

Сессияда қаралған барлық мәселелер бойынша тиісті шешімдер қабыл-
данды. Бұл шешімдер Қызылорда қаласының тұрақты дамуын қамтамасыз 
етуге және тұрғындардың өмір сүру сапасын жақсартуға бағытталған.

хабарландыру
“Әрекетке қабілетсіз немесе әрекет 

қабілеті шектеулі кәмелетке толған адамдарға 
қорғаншылық немесе қамқоршылық белгілеу” 
мемлекеттік қызметін көрсету тәртібі

Көрсетілетін қызметті беруші:
Қызылорда қаласы әкімдігінің «Қалалық 

жұмыспен қамту және әлеуметтік 
бағдарламалар бөлімі» КММ.

Қызметті алушылар:
Жеке және заңды тұлғалар.
Мемлекеттік қызметті алу жолдары:
• Мемлекеттік корпорация арқылы
• Әлеуметтік қорғау жөніндегі 

жергілікті атқарушы орган арқылы
• www.egov.kz электрондық үкімет 

порталы арқылы
Қажетті құжаттар:
Қорғаншылыққа немесе қамқоршылыққа 

мұқтаж адамның тұрғылықты жері бойынша 
бекітілген құжаттар тізбесі ұсынылуы тиіс.

Қызмет көрсету мерзімі:
• 10 жұмыс күні ішінде тұрғын үйге 

тексеру жүргізіледі.
• 3 жұмыс күні ішінде қорғаншылық 

немесе қамқоршылық тағайындау туралы 
бұйрық шығарылады.

• Жалпы мерзім – 19 жұмыс күні.
Мемлекеттік қызметті көрсетуден бас 

тарту негіздері:
• Қажетті құжаттардың толық 

ұсынылмауы немесе мерзімінің өтуі
• Ұсынылған мәліметтердің дұрыс 

еместігі
• Қамқорлыққа алынушыны әрекетке 

қабілетті деп тану туралы сот шешімі
• Қамқоршының немесе қамқорлыққа 

алынушының қайтыс болуы немесе елден 
тыс тұрақты тұруға кетуі

Нәтиже беру:
• Мемлекеттік корпорацияға немесе 

www.egov.kz порталындағы жеке кабинетке 
жіберіледі.

• Құжаттарды алу үшін жеке басты 
куәландыратын құжат немесе заңды өкілдің 
құжаты қажет.

Бұл қысқартылған нұсқада негізгі 
ақпараттар сақталды, артық мәліметтер 
алынып тасталды.

2009 жыл дан бері жүзеге асырылып 
келе жатқан «Дипломмен ауылға» 
бағдарламасы – ауылды көтеруге 
бағытталған маңызды қадам. Бұл 
бағдарлама ауылдық елді мекендердегі 
білім, денсаулық сақтау, спорт және 
басқа да салаларда жұмыс істейтін жас 
мамандарға қолдау көрсету арқылы, 
ауылдың әлеуетін арттыруды көздейді.

Бағдарламаның негізгі мақсаттары: 
ауылға білікті жас мамандарды тарту; 
ауыл тұрғындарының әл-ауқатын 
жақсарту; ауылдық елді мекендердің 
инфрақұрылымын дамытуға ықпал ету.

«Дипломмен ауылға» бағдарламасы 
бойынша ауылға жұмысқа келген 
жас мамандарға бірқатар жеңілдіктер 
қарастырылған. Олардың қатарында 
100 АЕК (айлық есептік көрсеткіш) 
көлемінде қайтарымсыз көтерме жәр-
дем ақы және баспаналы болу үшін 2000 
АЕК көлемінде 0,0001%-бен берілетін 
жеңілдетілген несие бар. Бұл жастар 
үшін үлкен қолдау, себебі олардың 
ауылда тұрақтап қалуына және өз кәсіби 
қызметін бастауына мүмкіндік береді.

Несие алу үшін бірнеше шарттарды 
орындау қажет:

Мәселен несие тарихында 90 күннен 
аса кешіктірулер болмауы тиіс; соңғы 
2-3 жылда маманның атында жеке 
баспанасы болмауы керек.

Бағдарламаға қатысу талаптары:
Бағдарламаға қатысу үшін маман 

қа ла да жұмыс істесе де, соңғы жұмыс 
орны ауылдық аймақта болуы шарт. Бұл 
талап ауылға жақын жерде тұратын және 
ауыл дың дамуына үлес қосқысы келетін 
мамандар үшін қосымша мүмкіндік 
береді.

2024-2025 жылдарға бөлінген қаржы 
бағдарламаның маңыздылығын көрсетеді:

Қызылорда қаласы бойынша 
2024 жылы көтерме жәрдемақыға 140 
маманға 51,6 млн. теңге бөлінді. Бір 

маманға 369 200 теңгеден келеді. Тұр-
ғын үй сатып алуға 51 маманға 365 млн. 
744 мың теңге бөлінді. Бір маманға 
7384000 теңгеден.

2025 жылы көтерме жәрдемақыға 110 
маманға 43,2 млн. теңге бөлініп отыр. 
Бір маманға 393 200 теңге. Бюд жеттік 
кредитке 35 маманға 275,2 млн. теңге 
бөлінді. Бір маманға 7 864 000 теңге.

Бағдарламаға қатысу үшін қажетті 
құжаттарды дайындау маңызды:

Көтерме жәрдемақы алу үшін:
1.  Нысан бойынша өтініш
2.  Жеке басты куәландыратын құжат
3.  Білім туралы диплом
4.  Қызметкердің еңбек 

кітапшасының көшірмесі
Тұрғын үй сатып алу үшін:
1.  Нысан бойынша өтініш
2.  Жеке басты куәландыратын құжат
3.  Білім туралы диплом
4.  Қызметкердің еңбек кітапшасы-

ның көшірмесі
5.  Неке туралы куәлік (егер бар болса)
6.  Кредиттік бюродан есеп
Өтініштерді Baspana Market (otbasybank.

kz) порталы арқылы беруге болады.
Иман Айжан Жеңісбекқызы, қалалық 

ауылшаруашылық жер қатынастар 
бөлімінің бас маманы: «Бұл бағдарлама 
ауылды дамытуға және жас мамандарды 
қолдауға бағытталған маңызды қадам. 
Әрбір жас маманның ауылдағы өмірі 
– біздің еліміздің болашағы үшін 
салынған үлкен инвестиция».

«Дипломмен ауылға» бағдарламасы 
– ауылдың дамуына және жас маман-
дар дың өмір сүру сапасын жақсар туға 
бағытталған тиімді құрал. Бұл бағ-
дар лама арқылы біз ауылды гүлден-
діріп, жастарға жаңа мүмкін діктер аша 
аламыз. Әрбір маманның қажырлы 
еңбегі – ауылдың ертеңі үшін жасалған 
қадам, - дейді.

қазына қҰлМыШОвА

«Дипломмен ауылға» 
бар, жас маман...

жұлдызың
айтады...

тОқты
 Айдың бас жағы жағымды жаңалықтарға 

толы. Мүмкіндіктерді жіберіп алмау керек. Көп-
теген Тоқтылардың бастамалары қолдау табады. 
Дегенменен сәттілікке сеніп отыра бермей, еңбек 
ету қажет. Білім, тәжірибе, батылдық көп теген 
мәселелердің шешілуіне оң ықпал етеді. Тәжі-
рибелі таныстардың кеңестеріне құлақ асқан жөн. 
Қиын сәттерде сенімді одақтастар көмекке келеді.

Айдың орта шенінде қиындықтар бар. 
Шыдам дылық пен табандылықтың арқасында 
қиындықтан шығуға болады. Қайсыбір істе 
болмасын тәртіп керек, әрі басталған істі орта 
жолда қалдыруға болмайды. Бұл кезең ірі ауқымды 
жобаларды бастауға қолайсыз. Жақын адамдармен 
қарым-қатынаста сыпайылылық, ұстамдылық 
қажет. Әйтпесе дау-дамай болуы мүмкін. Өткен 
кездің қателіктері сыр береді. Оларды жөндеуге 
шамалы уақыт керек.

Айдың соңғы жағында жағдай реттеледі. 
Жаңа адамдармен таныстықтар болады. Батыл, 
нақты идеяларды жүзеге асыратын кез.

тОрпАқ
Айдың бас жағында күш-қуат тасып, нәти-

жеге қол жеткізуді мақсат етіп, батылдық пен 
табандылық таныту қажет. Алғашқы табыс көп 
күттірмейді. Көптеген Торпақтар ағымдағы 
міндеттерді оп-оңай атқарып шығады. Сонымен 
қатар болашаққа да іргетас қалайды. Басшылық 
пен әріптестер қолдан келгенше көмек көрсетеді. 
Ұзақ мерзімді келісім шарттар жасауға және 
ірі келіссөздер жүргізуге қолайлы кезең. Көңіл-
күй бірқалыпты емес. Ашуға бой алдырып, 
болмашыдан дау тудырудың қажеті шамалы.

Айдың орта шенінде кейбір проблемалар 
өз-өзінен шешіледі, қалғандарын шешуге күш 
салуға тура келеді. Басқалардың сезіміне, 
мүддесіне жанашырлықпен қарайтын қасиет 
айналасындағылармен тез ортақ тіл табысып, 
үйлесімді шешім қабылдауға әсер етеді. Асығудың 
қажеті жоқ. Барлығын ақылмен, сабырмен 
ойланып істеген дұрыс. Бәлкім, жаңа іскерлік, 
немесе достық қарым-қатынастар орын алады.

Айдың соңында барлығы сәтімен. Қызметте 
жақсы жаңалықтар болады. Бизнесте де нәтиже 
жаман емес. 

ЕГіздЕр
Айдың бас жағы сәтті болып тұр, бірақ қиын-

шылықтар жоқ емес. Жаңаны үйренуге, шығар-
машылық қабілеттердің ашылуына, ерекше 
шешім дерді қабылдауға қолайлы уақыт. Алайда 
іс сапарда, саяхатта қолайсыздықтар орын алуы 
мүмкін. Мәселен кешігіп қалу, сондай-ақ жол-
серіктердің нашар болуы, дегенменен сонша лық-
ты қорқатындай қауіп-қатер жоқ.

Айдың орта шенінде табыс болғалы тұр. Бұған 
дейінгі еңбектің қайтарымы бар. Келісім шарттар 
жасауға және жаңа әріптестермен әріптестік 
орнатуға қолайлы кезең. Басшылықпен және де 
басқа ықпалды жандармен қарым-қатынасты 
нығайтуға болады.

Айдың соңғы жағында жағымсыз жаңалықтар 
жоқ, дегенменен сақ болған жөн. Асығыс шешім 
қабылдамаған дұрыс. Ойланбай әрекет етудің де 
қажеті жоқ.

ШАян
Айдың бас жағы жарқын, қызықты оқиға-

ларға толы. Белсенділік, қуаттылық және өз-
өзіне сенімділік көптеген табыстарға жетелейді. 
Бірқатар Шаяндардың жасырын таланттары 
ашылып, көптеген маңызды мәселелерді шешіп, 
атап айту керек басқалардың шеше алмай жүр-
ген мәселелерін шешіп, табысқа кенеледі. Кері 
шегіну жоқ. Ешқандай кедергі де жоқ. Пай далы 
адамдармен қарым-қатынас орнатып, басшы-
лықпен байланысты жақсартатын кезең. Барлық 
қиындықтарды жеңумен қатар айналадағы жан-
дарға да қолдау көрсеткеннің айыбы жоқ. Ешкім 
қарсы келе алмайды. Барлық адам Шаяндар жағын-
да. Жаңа білімді игеруге құлшыныс оянады. Қыз-
мет баспалдағымен көтерілуге қажеттіні үйрен-
геннің зияны жоқ. Жақсы жаңалық болғалы тұр.

Айдың соңғы жағы тыныш. Іскерлік әлемде 
де, жеке өмірде де өзгерістер жоқ. Бастаған істі 
аяқтауға, достармен араласуға, туысқандармен 
байланысуға қолайлы кезең.

АрыстАн
Айдың бас жағы қиындау. Ойды жинақтап, 

дұрыс шешім қабылдап, жағдайды орнымен 
бағалай білу керек. Жеңіл-желпі, салғырт қараудың 
соңы қателіктерге әкелуі мүмкін. Көптеген 
Арыстандар қаржылық қиындыққа тап болады. 
Маңызды жобаларды бастауға, келісім шарттарға 
қол қоюға, әріптестік орнатуға қолайсыз кезең. 
Негізі ағымдағы міндеттерді атқарып, бұрын 
бастап кейінге қалдырған істерді аяқтаған дұрыс.

Айдың орта шенінде жақсы жағынан өзгеріс 
бар. Бұрынғы қателіктерді жөндеумен қатар 
қолдан сырғып кеткендердің орнын толтыруға 
болады. Арыстандардың тартымдылығы арта 
түседі. Көп жұрт үйір бола бастайды. Басшылық, 
ықпалды қолдаушылар қолдау көрсетеді. 
Қызметтік махаббат басталуы да мүмкін. Жаңаны 
үйренуге қолайлы кезең. Арыстандар өте қиын 
проблемаларды да шеше алады. Жағымды 
жаңалықтар бар.

Айдың соңғы жағында өз-өзіне деген сенім-
ділік кез-келген кездейсоқ жағдайдан алып шыға ды. 
Бәрі де жоспардағыдай бола қойма ғанның өзінде де 
кез-келген проблеманы тез шешуге болады.

БикЕШ
Айдың бас жағы өте табысты. Бикештер өз-

өзіне сенімді, тәртіпті, табанды. Басқалардың 
шамасы келмейтін міндеттерді бір өзі атқарып 
шыға алады. Алдағы табысқа керемет іргетас 
қалайтын кезең. Бикештер жалғыздықты сезін-
бейді. Әріптестері мен одақтастары әрдайым 
көмекке әзір. Ұзақ мерзімді келісім шарттар 
жасауға қолайлы кезең. Батыл қадамдарды жүзеге 
асыруға болады.

Айдың орта шенінде өзін жақсы жағынан 
көрсете алады. Шығармашылық қабілеті ашылады. 
Жаңаны сынап көруге болады. Алғашқы табыс көп 
күттірмейді. Күтпеген адамдар да қолдау білдіреді. 
Өз түйсігі қиын сәттерде шешім қабылдауға 
көмектеседі.

Айдың соңғы жағы қиындау. Көп адамдармен 
араласуға тура келеді. Оның бәрі қолайлы бола 
бермейді. Жақын адамдармен араны суытып алмас 
үшін әдеп сақтаған дұрыс.

тАрАзы
Айдың бас жағы күрделі. Әлі сенімнен шық-

пағандарға сенім білдірудің қажеті жоқ. Бұл 
жағдайда үлкен қателік болуы мүмкін. Әдетте 
бір-бірін жақсы түсінетін жандар арасында пікір 
араздығы орын алуы ықтимал. Бәрі де күткендей 
бола бермейді. Жобалардың кейбірін белгісіз 
мерзімге кейінге қалдыруға тура келеді. Көптеген 
Таразылар үшін болашақ бұлыңғыр. Дегенменен 
ынта болған жағдайда басшылық пен әріптестер 
арасында бедел жинауға болады. Өз-өзіне 
сенімділік пен батылдық күтпеген  қиындықтарды 
жеңуге әкеледі, бірақ оңай емес. Ар-абыройға сақ 
болып, қателіктер жібермеу керек.

Айдың соңғы жағы табысты. Жаңа әріптестік 
орын алады. Маңызды қарым-қатынастар қалпына 
келеді. Шығармашылықпен әрекет еткенде бұрын-
нан қалған көптеген проблеманың шешімін табуға 
болады. Жанына жақын адамдар әр кез қасында.

сАрыШАян
Айдың бас жағына жасайтын жұмыс көп. 

Барлығы бірден бола қоймайды. Алайда табан-
дылық пен бірбеткейлік мақсатқа жеткізеді. Әрине 
жаңа жобалардың уақыты емес. Ақпараттарға 
қолжетімді болмауы мүмкін, тіпті сенімді деген 
одақтастардың өзі қателіктер жібереді. Үміт 
ақталмауы да мүмкін. Дегенменен қиындықтарды, 
кедергілерді жеңіп шығуға болады. Көптеген 
Сарышаяндардың түйсігі күшейеді. Қиын 
жағдайларда дұрыс шешім қабылдауға әсер етеді. 
Бәсекелестерден оза шығуға, өзіне дос емес 
жандардан үстем болуға мүмкіндік бар. Таланттың 
ашылатын, және салтанат құратын кезеңі.

Айдың орта шенінде жаңаны үйренуге болады, 
қиын міндеттерді атқарып шығу мүмкіндігі де бар. 
Маңызды келісм шарттар жасауға қолайлы кезең. 
Идеялар басшылық тарапынан қолдау табады.

Айдың соңғы жағында жағымды жаңалық 
жеткілікті. Іскерлік әлемінде де, жеке өмірде де 
жақсы қарым-қатынастар орын алады. Басқаларды 
бірден түсінетін қабілеті арқасында жұрт арасында 
беделі артады.

МЕрГЕн
Айдың бас жағында айналамен келіспеуші-

ліктер орын алуы мүмкін. Ұстамдылық танытып, 
асығыс мәлімдемелер жасамау керек. Маңызды 
мәселелерді талқылауға да қолайсыз кезең. 
Күнделікті міндеттерге назар аударып, құжаттарды 
тәртіптеген жөн. Кейбір идеяларын іске асыру өзі 
ойлағаннан да ұзаққа созылады.

Айдың орта шенінде жағымды жаңалықтар 
баршылық. Көптеген мәселелерде қиналмай-ақ 
кездейсоқ шешімдер қабылдауға болады. Жаңа 
таныстықтардың да жөні бар. Ықпалды қол дау-
шылар да табылып қалар. Түйсік пенен өмірлік 
тәжі рибе әуелгіде қиын көрінген жағдайдан 
шығуға көмектеседі.

Айдың соңғы жағында ашуға бой алдырып, 
өзі үшін маңызды адамдармен араздасып қалуы 
мүмкін. Егер де басқалардың да мүддесін ескере 
білсе ешқандай дау-дамай болмайды.

тАУЕШкі
Айдың бас жағында бәрі керемет деп айта 

алмаймыз. Әдеттегіге қарағанда өзіне көп мін-
дет темелер алуға тура келеді. Мұның қиын-
дығы бола қоймайды. Жауапкершілігі мен 
ұйым дастырушылық қабілеті арқасында өз-өзін 
жақсы жағынан көрсете алады. Көптеген Тау-
ешкілер өзінің іскерлік қабілетінің арқасында 
басшылықтың қолдауына ие болады. Баяғыдан 
келе жатқан қарыз сыр береді. Тезірек шешкен 
дұрыс. Сонымен қатар еңбектің бейнеті де болады. 
Бәлкім қызметтен көтерілу?

Айдың орта шенінде жағдайды бағамдау 
оңайға түспейді. Содан да асығыс шешімдерге 
бой алдырмау керек. Ойланбай уәде де бермеу 
қажет. Жаңаны үйрену оңай емес, бірақ әдетте ол 
қажеттілік. Шыдамдылық болса бәрі де орнына 
келеді. Алғашқы сынақтан, қиындықтан мүдірмей 
өткен жағдайда табыс болатыны сөзсіз.

Айдың соңғы жағында бойда қуат көп. 
Көптен бері  ойланып жүрген міндеттерді жүзеге 
асыруға болады. Айналадағылар қолдау көрсетіп, 
көмек береді. 

сУқҰйғыШ
Айдың бас жағы қолайлы. Ықпалды адамдар 

көптеген бастамаларды қолдайды. Бұрын қарым-
қатынас онша болмағанменен көтеріңкі көңіл-
күй, адамдарға деген мейірім басқалардың 
өзіне оң көзбен қарауына ықпал етеді. Көптеген 
Суқұйғыштар қызметтік махаббатты бастан 
өткереді. Бұрыннан келе жатқан проблеманы 
шешіп, кейінге қалған көп істі аяқтауға мүмкіндік 
бар. Батылдық пен табандылық қиындықтарды 
жеңетін күш. Жалғыздықпен алысқа бара 
алмайтыны анық. Сыннан өткен достар көмекке 
келеді. Идеялары қолдау табады, өзін жағымды 
жағынан көрсетіп, беделін нығайтуға, басқаларға 
жақсы әсер қалдыруға сәтті кезең. Бәлкім жаңадан 
пайдалы байланыстар орнығар.

Айдың соңғы жағында жұмысты да, отбасын 
да қатар алып жүру қиындау. Барлығын өзіне 
жүктей бермеу керек. Басқалар да ең құрығанда 
пайдалы кеңесімен, жақсы сөзімен көмекке келеді.

БАлықтАр
Айдың бас жағында жаңа таныстықтар ор-

науы мүмкін. Мүдделес жандармен ұзақ байла-
ныстар қалыпқа келеді. Тіпті бұрынғы қас жандар 
одақтасқа айналады. Ірі жобаларды жүзеге асы-
ратын кезең, оған күш те, қуат та жеткілікті. Бірақ 
әрдайым сәттілікке сене беруге болмайды. Еңбек 
ете білген Балықтарға ғана табыс тән.

Айдың орта шенінде абай болған жөн. Ойлан-
баған қадамдардың соңы шығынға, тағы да басқа 
қиын жағдайларға әкелуі мүмкін. Ашушаңдық 
айналамен қарым-қатынаста кедергі етеді. Барлық 
жоспарды бірден жүзеге асыру мүмкін емес. 
Майда-шүйде кедергілер кездесуі ықтимал.

Айдың соңғы жағында шығармашылық қабі леті 
ашылады. Ерекше ойлайтын және жаңадан қорық-
пайтын қасиеті арқылы қиын жағдайлардан шығуға 
болады. Барлық мәселеде достарға сенуге болады.

Қазіргі кезде Қазақстанда шамамен 3,7 
миллион қайталанған IMEI-коды бар құрылғы 
тіркелген. Мұндай мобильді құрылғылар нарығы 
ұялы телефондардың заңды айналымын 
бақылауды қиындатып отыр. Ал жаңа ережелер 
тіркеу жүйесін одан әрі жақсартып, алаяқтықпен 
күресуге, тұтынушылардың құқықтарын қорғауға 
және мобильді құрылғыларды пайдалану 
қауіпсіздігін арттыруға мүмкіндік береді.

Наурыз айынан бастап Қазақстанда ұрлан-
ған немесе заңсыз әкелінген ұялы телефон-
дардың барлығы бұғатталады. Ал қолда 
жүрген гаджеттер үш тізімге енгізіледі. жаңа 
теле фондарды арнайы сайтта тексеріп алуға 
мүмкіндік болады.

– жаңа ереже қай кезден басталады?
– Ұялы байланыс құрылғыларын тіркеу 

ережелеріне енгізілген өзгерістер 24 наурыздан 
бастап күшіне енеді. Сол кезде арнайы қызмет іске 
қосылады. Соның негізінде мобильді құрылғыларды 
верификациялауға, яғни, барлық мәліметін тексеріп 
алуға болады.

– Бәрі бұғатталады ма?
– Жаңа ережелер тек 2025 жылдың 24 

наурызынан кейін елге әкелінген жаңа құрылғыларға 
ғана қатысты. Қазақстан аумағында бұрыннан 
бар және идентификациялық кодтар дерекқорына 
енгізілген телефондар істей береді.

– жаңадан әкелінген ұялы телефондар 
бұғатталады?

– 24 наурыздан кейін тек «қара тізімге» енген, 
яғни, заңсыз әкелінген, жалған немесе ұрланған 
құрылғылар бұғатталады. Бұдан бөлек, «ақ тізім» 
және «сұр тізім» болады. «Ақ тізімге» тексерістен 
сәтті өткен телефондар кіреді. Олар ешбір шектеусіз 
жұмыс істей береді. Ал «сұр тізім» уақытша рұқсат 
етілген құрылғылар үшін жүргізіледі. Олардың 
иелері 30 күннің ішінде телефонның заңды түрде 
әкелінгенін растауға тиіс.

– “Сұр тізім” мерзімі қанша?
– «Сұр тізімге» енген құрылғыны 30 күн 

бойы қолдануға мүмкіндік бар. Осы уақыт ішінде 
операторлар SMS хабарлама арқылы телефонды 
верификациядан өткізу қажеттілігі туралы ескертеді. 
Хабарламада арнайы анкетаға сілтеме беріледі, 
оны толтыру қажет. Ал шетелден әкелінген құрылғы 
иелері шекарадан өткен күнді көрсетуі керек. Егер 
телефон иесі 30 күн ішінде верификациядан өтпесе, 

кез келген уақытта хабарламадағы сілтеме арқылы 
анкетаны толтырып, растау процесін аяқтай алады. 
Верификация бір айдың ішінде жасалмаса, телефон 
автоматты түрде «қара тізімге» ауыстырылады. Ал 
байланыс бұғатталады.

– «Ақ тізімде» қандай телефондар бар?
– Бұрыннан бар және идентификациялық 

кодтар базасына енгізілген мобильді телефондар 
автоматты түрде «ақ тізімге» енгізіледі және ешбір 
кедергісіз жұмыс істей береді.

– Қай тізімге кіргенін қалай білуге болады?
– Ұялы байланыс операторы абоненттік нөмірдің 

идентификациялық нөмірмен сәйкестігін тексеріп, 
телефон иесіне SMS арқылы хабар береді.

– Қай сайттан тексереді?
– 2025 жылдың 24 наурызынан кейін телефон 

сатып алғысы келетін адамдар жаңа гаджеттің IMEI-
кодын imei.rfs.gov.kz сайтынан тексере алады.

– Сайтта қандай мәліметтер тексеріледі?
– Сайтта жаңа телефонға қатысты бірнеше 

маңызды мәліметтер тексеріледі. Олар: IMEI-
кодының түпнұсқалығы, IMEI-кодтың GSMA 
халықаралық базасында ұрланған, бұғатталған 
немесе жоғалған құрылғылар тізімінде бар-жоғы, 
құрылғының Қазақстан аумағына заңды түрде 
әкелінгені. Верификация нәтижесінде мобильді 
құрылғылар үш тізімге бөлінеді.

- Ал ұялы телефонды шетелден өзіңмен бірге 
алып келсең, оны қалай тіркеу керек?

– Жеке тұлға ұялы телефонды сату мақсатында 
емес, өзі қолдану үшін шетелден алып келсе, 
мемлекеттік шекарадан өткені немесе тауарды 
алып келгені туралы құжатты да көрсетуі керек. Айта 
кетері, бүгінде заң бойынша шетелден бір айда екі 
телефоннан артық әкелуге болмайды. Сайтта ондай 
құрылғыларды алдын ала тексеріп алуға мүмкіндік 
болады.

КөКтем – жаңа 
мүмКіндіК мезгілі

– Мен ресми жұмысқа 
орналасқанмын, жұмыс беруші 
мен үшін төлемдер жасайды.  
Сонымен бірге жұмыс істеп 
тұрған жеке кәсібім бар, мен 
жК атынан МӘМС-ке жарна 
төлеуім керек пе?

– Жеке тұлғалар, оның 
ішінде жалдамалы жұмыскер-
лер, азаматтық-құқықтық 
сипаттағы шарт (АҚС) бойын-
ша жұмыскерлер және жеке 
кәсіпкерлер МӘМС жарналарын 
төлеушілер болып табылады 
(«Міндетті әлеуметтік медицина-
лық сақтандыру туралы» Заңның 
14-бабының 2-тармағы). 

Егер жалдамалы жұмыскер 
кәсіпкерлік қызметті де жүзеге 
асырса, онда МӘМС төлемдері 
келесідей болады:

1) жалдамалы жұмыскер 
ретінде МӘМС-ке жарналар-
қызметкердің табысынан 2% 
мөлшерінде төленеді, МӘМС-ке 
аударымдар-жұмыс берушінің 
есебінен 3% мөлшерінде 
төленеді;

2) ЖК ретінде төлеуші МӘМС 
жарналарын да төлейді, бірақ 
табыстан емес, ең төменгі 
жалақының 1,4% – 5 5% 
мөлшерінде жарнаның тіркелген 
сомасын (2024 және 2025 ж.ж. 
5950 теңге) төлейді. 

Осылайша, егер жеке тұлға 
жалдамалы қызметкер болып 
табылса және салық есептілігін 
(ҚР Салық заңнамасына сәйкес) 
ұсынуды тоқтата тұрмаған 
немесе әрекетсіз деп танылмаған 
дара кәсіпкер ретінде тіркелсе, 
онда МӘМС жарналарын ЖК 
ретінде төлеу жөніндегі міндет 
одан алынбайды.

– Мен жұмыс істемеймін 
және медициналық 
сақтандыруға ешқашан жарна 
төлеген емеспін. Алда құны 
қымбат операция  күтіп тұр. 
Оны МӘМС бойынша жасатуға 
болады. Мен сақтандырылған 
мәртебесін қалай ала аламын?

– Мәртебе алу үшін 
жарналарды келесі әдістердің 
бірімен тәуелсіз төлеуші ретінде 
төлеуге болады:

1) Ағымдағы немесе 
келесі айдан бастап алдағы12 
ай үшін әрбір ай үшін ЕТЖ-дан 
5% мөлшерінде жеке-жеке (2025 
жылы - 4250 теңгеден);

2) өткен 12 айда әрбір ай үшін 
ЕТЖ-дан 5% мөлшерінде жеке-
жеке (2025-2024 ж.ж. - әр ай үшін 
4250 теңгеден).

Егер пациент алдағы жылы 
ресми жұмысқа орналасуды 
жоспарламаса және жеңілдікті 
санаттарға жатпаса, онда 
бірінші әдісті таңдаған жөн. 
Бұл бір жылға алдын ала 
сақтандырылуға мүмкіндік 
береді. Төлемдер «Азаматтарға 
арналған үкімет» КЕАҚ-да 2-3 
жұмыс күні ішінде өңделетінін 
білу маңызды, содан кейін 
төлеушіге мәртебе беріледі.

– Менің жШС бар, қазір 
одан табыс көзі жоқ. Бірақ 
менде төленбеген айлар 
қалды. Осы кезең үшін төлемді 
дербес төлеуші ретінде төлей 
аламын ба?

– Егер азамат ЖШС 
құрылтайшысы болып табылса, 
онда ол дербес төлеуші ретінде 
ЕТЖ-дан 5% мөлшерінде 
жарналарды төлейді (2024-2025 
ж.ж. әр ай үшін 4250 теңгеден).

Егер ол осы ЖШС қызметкері 
болса (мысалы, директор), онда 
ол ретінде 2% жарна және 3% 
аударымдар жасауы қажет.

Сұрағым бар...

ұЯЛЫ ТЕЛЕФОНДАР БұҒАТТАЛАДЫ?

мӘмс жүйесінДе «сақтанДырылған» 
мӘртебесін қалай алуға болаДы?

Қазақстанда МӘМС жүйесі аясында онкологиялық 
ауруларды анықтауға мүмкіндік беретін скринингтік 
зерттеулер қарастырылған. Әлеуметтік медициналық 
сақтандыру қорының Қызылорда облысы бойынша 
филиалында скринингтің кімге және қандай 
түрлерінен өту керектігін хабарлап отыр.

Сүт безі обырын ерте анықтау үшін скринингтік 
тексеруден 40 пен 70 жас аралығындағы әйелдер 2 
жылда 1 рет өтеді 

• Сүт бездерін УДЗ 

• Мақсатты маммография (1 проекция) 
• Маммография (4 сурет) 
Жатыр мойны обырын ерте анықтау үшін 

скринингтік тексеруден 30 мен 70 жас аралығындағы 
әйелдер 4 жылда 1 рет өтеді 

• Бейнекольпоскопия немесе кольпоскопия 
• Жатыр мойнының биопсиясы 
• Күрделілігі 3 санаттағы операциялық-

биопсиялық материалдың 1 блок-препаратын 
гистологиялық зерттеу 

• Жатыр мойнының жағындысын цитологиялық 
зерттеу ПАП-тест, оның ішінде сұйық цитология 
аппаратында 

Колоректальды қатерлі ісікті ерте анықтау үшін 
скринингтік тексеруден 50-70 жас аралығындағы 
ерлер мен әйелдер 2 жылда 1 рет өтеді 

• Жедел әдіспен нәжістегі жасырын қанды 
анықтау (гемокульт-тест) 

• Скринингтік жаппай бейне колоноскопия 
• Эндоскопиялық шымшу биопсиясы 
• Күрделілігі 3 санаттағы операциялық-

биопсиялық материалдың 1 блок-препаратын 
гистологиялық зерттеу 

Ауылдық елді мекендердің тұрғындары 
арасында онкологиялық скринингті уақтылы 
жүргізу үшін облыстық онкологиялық орталықтың 
жылжымалы медициналық кешені жұмыс істейді. 
Тексеру және мамандардың кеңестері МӘМС 
жүйесіндегі сақтандыру мәртебеңізге қарамастан 
тегін көрсетіледі.

Сақтандырылған мәртебесін алу үшін  12 өткен  немесе 
алдағы 12 айға, ал мәртебені сақтап қалу үшін үзбей жарна 
төлеп тұру қажет. Алайда бухгалтерия қажетті төлемдерді 
төлеп отырса да, неліктен ресми жұмысқа орналасқан 
адамдар мәртебесіз қалып жатады. Ал кейбір азаматтар 
үшін тіпті жарна төлеудің қажеті жоқ. МӘМС жүйесінде 
жарна төлеушілер түрлі жағдайларға тап болады. Солардың 
арасында ең жиі кездесетін жағдайларды Әлеуметтік 
медициналық сақтандыру қорында қарастырды. 

ОНКОЛОГИЯНЫ АНЫҚТАУҒА 
КӨМЕКТЕСЕТІН ТЕГІН СКРИНИНГТЕР


